
Маринэщ.

КъБР-м и Правитель-
ствэм 2021 гъэм мэкъуауэ-
гъуэм и 1-м къыдигъэкIа 
Унафэ №222-РП-м ипкъ 
иткIэ, «Кабардино-Бал-
карская правда» газетым    
и редактор нэхъыщхьэу 
ягъэу ващ КъБР-м и Пар-
ламентым ЩэнхабзэмкIэ, 
граждан жылагъуэ Iуэху-
щIапIэхэм зегъэу жьы ным-
рэ цIыхубэ хъыбарегъа -
щIэ политикэмкIэ и 
 комитетымрэ КъБР-м и 
Пар ламентым КIэ лъып-
лъыныгъэмрэ регламен-
тымкIэ и комитетымрэ хэт, 
«Урысей зэкъуэт» Урысей-
псо политикэ партым и 
Къэ бэрдей-Балъкъэр щIыналъэ къуда-
мэм къыбгъэдэкIыу КъБР-м и Парламен-
тым и депутат Бжьахъуэ Ранетэ.

Ранетэ Башир и пхъур Дзэлыкъуэ 

 щIыналъэм хыхьэ Сэр-
макъ къуажэм 1964 гъэм 
къыщалъхуащ, Ростов 
 къалэм дэт къэрал уни-
верситетым журналист 
IэщIагъэр щызригъэгъуэ-
тащ, КъБР-м щIыхь зиIэ и 
журналистщ.

Абы 1988 гъэм лэжьэн 
щIидзащ «Заря коммуниз-
ма» (1990 гъэм и фIэщы-
гъэр «Зольские вести» 
 жи Iэу зэрахъуэкIащ) щIы-
налъэ газетым и коррес-
понденту. 1990 гъэм къы-
щыщIэдзауэ 2009 гъэ 
пщIондэ «Зольские вести» 
газетым и редактор нэ-
хъыщхьэм и къуэдзэу щы-

тащ. 2009 гъэм къыщыщIэ дзауэ редак-
тор нэхъыщхьэм и къалэнхэр игъэ зэ-
щIащ, иужькIэ редактор нэхъыщ хьэ 
 къулыкъум ягъэуващ.

КъБР-м и Iэтащхьэ КIуэкIуэ Казбек 
хэтащ УФ-м и Правительствэм Урысейм 
туризм IэнатIэм зыщегъэужьынымкIэ и 
комиссэм видеоконференц зэпыщIэ-
ныгъэ мардэм тету мэкъуауэгъуэм и 
8-м къызэригъэпэща зэIущIэм. Ар ири-
гъэкIуэкIащ УФ-м и Правительствэм и 
УнафэщIым и къуэдзэ Чернышенкэ 
Дмитрий.

«ТУРИЗМЭМРЭ хьэщIэ егъэблэгъэкIэм 
пыщIа индустриемрэ» лъэпкъ проектыр, 
вице-премьерым мы гъэм мэлыжьыхым 
къыхилъхьар, гъэзэщIэным ехьэлIауэ 
ира гъажьэ лэжьыгъэшхуэм и пэщIэдзэу 
щытащ Правительствэм и зэIущIэр. 
Лъэпкъ проектыр федеральнэ проекти-
щу зэхэтщ: «Туризмэм и инфраструк-
турэм зегъэужьыныр», «Туризмэм и Iуэху-
тхьэбзэхэр псоми зэхуэдэу къагъэсэбэ-
пыфу щытыныр», «Туризм IэнатIэм 
ехьэлIа унафэр зэрызэрагъакIуэ щIыкIэр 
егъэфIэкIуэныр». Лъэпкъ проектыр гъэ-
зэщIэным 2021 гъэм къыщыщIэдзауэ 
2024 гъэ пщIондэ трагъэкIуэдэну яубзы-
хуащ сом мелард 826,41-рэ.

Урысейм и туризм IэнатIэм, экспертхэм 
къызэралъытэмкIэ, иджыри къэс хуэ фэ-
щэн гулъытэ зымыгъуэтам, зэдэууэ зе-
гъэужьыным хуэунэтIа жэрдэмыр ядиIы-
гъащ Урысейм и Президент Путин Вла-
димир. Лъэпкъ проектыр зэхалъхьащ 
Правительствэм и УнафэщI Мишустин 
Михаил пщэрылъ зэращищIам ипкъ ит-
кIэ.

Чернышенкэ Владимир зэрыжиIамкIэ, 
унэтIыныгъэщIэм и лэжьыгъэм щынэ-
хъыщхьэ дыдэхэм ящыщщ IэнатIэм 
щылэжьэну инвесторхэр абы къыхэ шэ-
ныр. ЩIыналъэхэм тхьэмахуитI якукIэрэ 
къагъэлъэгъуэн хуейщ зэфIагъэкIахэр, 
адрей лъэпкъ проектхэм зэрыщыгъэувам 
ещхьу, апхуэдэ отчётхэм кърикIуахэм 
япкъ иткIэ зэхагъэувэнущ нэхъ жыджэру 
лэжьахэр къэзыгъэнаIуэ рейтингыр. Чер-
нышенкэ къыхигъэщащ инвестицэ 
проект хэр щызэхалъхьэкIэ лъэныкъуэ 
псори зэпэлъытын зэрыхуейр, инфра-
структурнэ Iэмалу щыIэр, щIыналъэхэм 
абы зэрызыщIагъэкъуэфынур. Проекты-
щIэр щагъэзащIэкIэ щIыналъэхэм я 
унафэщIхэм лэжьыгъэр зэтеухуэнымкIэ я 
пщэ къыдэхуэну къалэнхэр зыхуэдэнури 
къагъэнэIуащ.

ТуризмэмкIэ къэрал агентствэм и уна-
фэщI Догузовэ Заринэ и гугъу ищIащ 
 туризм IэнатIэм къыщыбгъэсэбэп хъуну 
инвестиционнэ, технологие Iэмалы щIэ-
хэм. Къапщтэмэ, дунейпсо турист клас-
сым хуэкIуэ хьэщIэщышхуэхэр ухуэным 
теухуа проектхэр щагъэзащIэкIэ ягъуэты-
ну инвестицэ дэIэпыкъуныгъэхэм, ап-
хуэдэуи туристхэр зыхуей-зыхуэны къуэ-
хэмкIэ къалэхэм къыщызэгъэпэщыным-
кIэ щыIэ хэкIыпIэхэм, къалэкум турист 
код иIэным теухуа проектым яхутеп сэ-
лъыхьащ. ЩIыналъэхэр хыхьэ хъунущ 
проект, мастер-план нэхъыфIхэр къы-
щыхахыну зэпеуэхэм икIи а унэтIыны-
гъэхэмкIэ грантхэр къахьынуи хуитщ. 
Абыхэм щыхэплъэкIэ, псом япэ ира-
гъэщынур туризм Iуэхутхьэбзэр цIыху нэ-

хъыбэм къагъэсэбэпыфу щытынырщ 
икIи ар пIалъэ кIыхькIэ лэжьэнырщ: рек-
реацэ ухуэныгъэхэр илъэсым къриубы -
дэу мазибл нэхърэ мынэхъ мащIэкIэ 
лажьэн хуейщ. Лъэпкъ проектыр гъэ зэ-
щIэным къыхыхьэну инвесторхэм я 
 щIэгъэкъуэн нэхъыщхьэу щытынухэм 
ящыщщ «Туризмэмрэ хьэщIэ егъэблэ-
гъэкIэм пыщIа индустриемрэ» лъэпкъ 
проектыр пхыгъэкIыным къыхузэрагъэ-
пэща къэрал корпорацэм «зы щхьэ-
гъубжэ» мардэм тету дэлэжьэныр, про-
ект хэр пхыгъэкIыным теухуа Iуэху псори 
щIэгъэхуэбжьауэ зэфIэгъэкIыныр. Ап хуэ-
дэуи «Ростуризм»-м и унафэщIым къы-
хигъэщащ IэнатIэм и лэжьэкIэм теухуа 
хъыбархэр зэбгрегъэхыным, IэщIагъэлI-
хэр гъэхьэзырыным, туризмэм и лIэу-
жьыгъуэ псоми цIыхухэм щагъуэтыну 
Iуэхутхьэбзэхэм я мардэр зэхэлъхьэным 
хуэгъэза Iуэхушхуэ къазэрыпэщытыр. 

ЗэIущIэм щызэпкърах Iуэхум теухуауэ 
абы къыщыпсэлъащ УФ-м ухуэныгъэмрэ 
псэупIэ-коммунальнэ хозяйствэмкIэ и 
ми нистрым и къуэдзэ Гордеев Юрий, 
«Корпорация Туризм.РФ» акционер 
 зэгухьэныгъэм и генеральнэ директор 
Суханов Сергей.

Къэбэрдей-Балъкъэрым пандемием и 
зэранкIэ 2020 гъэм туристхэр нэхъ мащIэ 
щыхъуами, дызэрыт илъэсым зэрыщIи-
дзэрэ республикэм зыщызыгъэпсэхуну 
хуейуэ къакIуэхэм я бжыгъэм хохъуэ. 
 Къапщтэмэ, 2021 гъэм и япэ мазищым 
 Iуащхьэмахуэ лъапэ бгы къежэхыпIэхэм 
щыIащ турист мин 220-м нэблагъэ. Ар ко-
ронавирусым зиубгъун щIидзэным и пэ 
къихуэ 2019 гъэм елъытауэ процент 38-кIэ 
нэхъыбэщ. 

Туризм IэнатIэм зегъэужьыныр рес-
публикэм и экономикэм и унэтIыныгъэ 
нэхъыщхьэхэм ящыщщ. УФ-м и Прави-
тельствэм Iуащхьэмахуэ лъапэ къелъытэ 
дунейпсо мардэм изагъэ бгы лыжэ къе-
жэхыпIэхэр, зыгъэпсэхупIэхэр къыщызэб-
гъэпэщ хъуну щIыпIэу. ЩIыналъэм и уна-
фэщIхэм нэхъ мыхьэнэ мащIэ иратыр-
къым республикэм и къалащхьэм зе-
гъэужьынми, аращ щIыпIэм къеблагъэ 
туристхэм я нэхъыбапIэр щызэблэкIыр. 
Петербург иджыблагъэ щызэхэта дуней-
псо экономикэ зэхуэсышхуэм респуб-
ликэм щигъэлъэгъуащ Налшык къалэ и 
зыгъэпсэхупIэхэр къэгъэщIэ рэщIэ жы-
ным, ухуэныгъэщIэхэр егъэкIуэкIыным, 
къалащхьэм зегъэужьыным хуэгъэпса 
мастер план. Абы хохьэ IэнатIэм хуэ-
лажьэу иджыпсту щыIэ IуэхущIапIэхэр, 
санаторэ-курорт комплексыр къэгъэщIэ-
рэщIэжыныр, цIыху минипщIым нэсым 
зэуэ зыщагъэпсэхуфыну унэщIэхэр щIы-
ныр, апхуэдэуи къалэр, абы и щIыпIэ нэхъ 
гъэщIэгъуэнхэр зэIузэпэщ щIыныр.

Республикэм и Iэтащхьэм зэIущIэм 
къыщаIэта Iуэхухэм япкъ иткIэ зыхуэфа-
щэ IэнатIэхэм пщэрылъхэр ящищIащ 
«Рос туризм»-м дэлэжьэным теухуауэ 
икIи грантхэр къыдахын папщIэ инвести-
цэ проектхэм я зэпеуэм зэрыхэтынум зы-
хуагъэхьэзырыну.

КъБР-м и Iэтащхьэмрэ
Правительствэмрэ я пресс-IуэхущIапIэ.

Ульбашев А. Хь. «Къэбэрдей-Балъкъэр Республикэм 
щIыхь зиIэ и экономист» цIэ лъапIэр фIэщыным и 

IуэхукIэ

Къэбэрдей-Балъкъэр Республикэм
и Iэтащхьэм и Указ

Илъэс куэд хъуауэ хьэлэлу зэрылажьэм папщIэ «Къэбэр-
дей-Балъкъэр Республикэм щIыхь зиIэ и экономист» цIэ 
лъапIэр фIэщын Ульбашев Абдуллэхь Хьэким и къуэм - 
Къэрал казначействэм и Управленэу Къэбэрдей-Балъкъэр 
Республикэм щыIэм и унафэщIым и къуэдзэм.

     Къэбэрдей-Балъкъэр Республикэм
     и Iэтащхьэ                                    КIУЭКIУЭ Казбек
Налшык къалэ
2021 гъэм мэкъуауэгъуэм и 9-м
№62-УГ

СССР-м и цIыхубэ су рэ-
тыщI, Урысейм художест-
вэхэмкIэ и академием и 
академик, УФ-м и Къэрал 
саугъэтыр зрата, «Хэкум и 
пащхьэм щиIэ фIыщIэхэм 
папщIэ» орденым и на-
гъыщэ псори зыхуагъэ-
фэща Глазунов Илья къы-
зэралъхурэ илъэс 91-рэ 
ирокъу.

Совет актёр, УФ-м и 
цIыхубэ артист Смирнит-
ский Валентин и ныбжьыр 
илъэс 77-рэ ирокъу.

Медицинэ щIэныгъэхэм я 
доктор, КъБКъУ-м и про-
фессор, ЩIДАА-м и ака-
демик Инэрокъуэ Аллэ 
къыщалъхуа махуэщ.

КъШР-м щыщ къэрал 
лэжьакIуэ, УФ-м цIыхухэм 
щIэныгъэ егъэгъуэтыным-
кIэ пщIэ зиIэ и лэжьакIуэ 
Бэчыжь ФатIимэ къы-
щалъхуа махуэщ.

Шэрджэс еджагъэшхуэ, 
мэкъумэш щIэныгъэхэм я 
доктор Тамэ Мухьэрбий и 
ныбжьыр илъэс 60 ирокъу.

«Адыгэ псалъэ» газетым 
и корреспондент, тхакIуэ, 
2013 гъэм Мейкъуапэ ще-
кIуэкIа «Адыгэ пщащэ» ду-
нейпсо зэпеуэм япэ вице-
мисс щыхъуа Щомахуэ 
 Залинэ къыщалъхуа ма-
хуэщ.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ, пIалъэ-пIалъэкIэрэ 
уэшх къыщешхынущ. Хуа-
бэр махуэм градус 19 - 20, 
жэщым градус 14 - 15 щы-
хъунущ 

Сабийхэм я гъэмахуэ зыгъэп-
сэхугъуэр къызыхуэтыншэу къы-
зэ гъэпэщыным мы лъэхъэнэм 
дэнэкIи гулъытэшхуэ щыхуащI. А 
Iуэхум мыхьэнэшхуэ ириту, Къэ-
бэрдей-Балъкъэрыр ядолажьэ 
 гъунэгъу щIыналъэхэми. Гъэма-
хуэм и япэ мазэм къриубыдэу ди 
республикэм зыщагъэпсэхунущ а 
щIыпIэхэм къикIа сабийхэмрэ 
ныбжьыщIэхэмрэ. 

ОСЕТИЕ Ипщэм щыщ сабий гуп 
мы махуэхэм къэкIуащ ди щIына-
лъэм. Ахэр щрагъэблэгъащ Нал-
шык дэт «Лэгъупыкъу» социально-
реабилитацэ центрым. Гупым нэ-

хъыбэу хэтыр зи узыншагъэм сэ-
къат иIэ сабийхэращ. Апхуэдэу 
гулъытэ ягъуэт адэ-анэ зыщ хьэ щы-
мытыж цIыкIухэмрэ унагъуэ хуэ-
мыщIахэм къахэкIахэмрэ. А сабий-
хэр псори ди деж щыхьэщIэнущ 
тхьэмахуитIкIэ. Центрым и IэщIа-
гъэлIхэм хьэщIэ ныбжьыщIэхэм 
зэрадэлэжьэн план щхьэхуэ яубзы-
хуащ. Абыхэм къыщыгъэлъэгъуащ 
сабийхэм драгъэкIуэкIыну лэжьы-
гъэ унэтIыныгъэхэр медицинэм, 
щэнхабзэм, психологием епхахэр - 
я узыншагъэр егъэфIэкIуэнри, я 
къэухьым, зэхэщIыкIым хэгъэ-
хъуэнри, эстетикэ, хэкупсэ гуп сы-
сэхэм хуэущиинри, ди республикэм 

и щIыпIэ дахэхэм я нэгу зыще-
гъэужьынри, нэгъуэщI Iуэхугъуэ хэ-
ри. НыбжьыщIэхэм папщIэ сана-
торэм щолажьэ (псыгуэнхэр) бас-
сейнхэр, футболым, нэгъуэщI спорт 
лIэужьыгъуэхэм хуэщIа ут цIыкIу -
хэр, къэфапIэхэр, киноконцерт пэш-
хэмрэ библиотекэхэмрэ. 

Иджырей диагностикэ Iэмэпсы-
мэхэмкIэ, технологие пэрытхэмкIэ 
къызэгъэпэща «Лэгъупыкъу» Iуэху-
щIапIэм и дохутырхэр набдзэгуб-
дзаплъэу кIэлъоплъ сабийхэм я 
узыншагъэм. Узыфэ зэ мы лIэу жьы-
гъуэхэр зыпкърытхэр ща гъэхъуж-
кIэ, абыхэм къагъэсэбэп хабзэщ 
Тамбукъан гуэл цIэрыIуэм къыхах 

ятIагъуэу сульфидхэр куэду зы хэ-
лъыр. 

Нэгузыужьу икIи гукъинэжу зэ-
маныр ди деж щагъакIуэ хьэщIэ 
ныбжьыщIэхэм. Осетие Ипщэм 
Узыншагъэр хъумэнымкIэ и ми-
нистерствэм и IэщIагъэлIхэм зэ-
рыжаIэмкIэ, япэ гупым я Iуэхур 
зэфIэкIмэ, абыхэм къакIэлъыкIуэ-
нущ нэгъуэщIхэри. Апхуэдэу гъэ-
махуэ мазищым къриубыдэу ди 
республикэм зыщагъэпсэхунущ, я 
узыншагъэри щрагъэфIэкIуэнущ а 
гъунэгъу къэралым щыщ ныб-
жьыщIищэхэм. 

ЖЫЛАСЭ  Маритэ.

Дызэрыт илъэсым япэу 
къыдэкIа журналым                 
ихуащ биологием, эконо-
микэм, геофизикэм, тхы-
дэм, философием теухуа 
къэ хутэныгъэхэр. 

ЖУРНАЛЫР къызэIуех 
ЩIДАА-м и академик Щхьэ-
гъэпсо Сэфэрбий «Мылъку 
кIуэдыж: «Декоративные 
 культуры» цIэр зезыхьэ сов-
хозым пыщIа Къэбэрдей-
Балъкъэр Республикэм и 
ботаническэ жыг хадэм и 
къэхъукIэмрэ и иджырей 
щытыкIэмрэ» лэжьыгъэм. 

«КъБКъУ-м и тхыдэмрэ и 
зыужьыныгъэмрэ Лъостэн 
Владимир щиIа мыхьэнэр» 
- ар и фIэщыгъэщ Тхьэгъэп-
со Хьэжысмел и тхыгъэм. 

Философие щIэныгъэхэм 
я доктор, ЩIДАА-м и акаде-
мик Унэж Кашиф топсэ-
лъыхь «Нарт» эпосымрэ 
абы и тхыдэ-щэнхабзэ мы-
хьэнэмрэ. 

Журналыр зэхуещIыж 
 ЩIДАА-м и академик Ер-

Лэжьыгъэ IуэхукIэ къэкIуауэ мы махуэхэм Кавказ 
Ищхъэрэ Федеральнэ округым щыIэ, УФ-м юстицэмкIэ 
и министр Чуйченкэ Константинрэ КъБР-м и Iэтащхьэ 
КIуэкIуэ Казбекрэ зэхуэзащ. ЗэIущIэм къыщаIэтащ 
Урысей Федерацэм и цIыхухэм пщIэншэу юридическэ 
дэIэпыкъуныгъэ етынымкIэ законыр гъэзэщIэным 
 хиубыдэу Къэбэрдей-Балъкъэр Республикэм правовой 
дэIэпыкъуныгъэм зыщегъэужьынымкIэ хэкIыпIэхэм.

АБЫ и лъэныкъуэкIэ зэгугъупхъэхэм ящыщу феде-
ральнэ министрым къигъэлъэгъуащ цIыхухэм пщIэншэу 
юридическэ Iуэхутхьэбзэхэр яхуэщIэныр къызэзыгъэ-
пэщын къэрал бюро зэтегъэувэныр. Иджырей законода-
тельствэм ипкъ иткIэ къэралым и юридическэ дэIэпы-
къуныгъэр пщIэншэу къагъэсэбэп хъунущ япэ, етIуанэ 
гупхэм хиубыдэ ныкъуэдыкъуэхэм, нэхъ хуэмыщIауэ псэу 
цIыхухэм, Хэку зауэшхуэм и ветеранхэм, сабий зеиншэхэм, 
апхуэдэу нэгъуэщI гуп щхьэхуэхэми ящыщ цIыхухэм. Чуй-
ченкэ Константин зэрыжиIамкIэ, къэралым и юридическэ 
дэIэпыкъуныгъэхэр иджыпсту пщIэншэу къэзыгъэсэбэ -
пыр апхуэдэ хуитыныгъэр зытехуэ цIыхухэм ящыщу зы 
процентым щIигъуркъым. Абы къыхэкIыу Урысейм и Пре-
зидентым къигъэуващ пщIэншэу цIыхухэм юридическэ 
Iуэхутхьэбзэхэр яхуэзыщIэ къэрал системэ зэтеухуа 
къызэрагъэпэщыну. 

КIуэкIуэ Казбек къыхигъэщхьэхукIащ нэхъ хуэмыщIауэ 
щыт цIыхухэм юридическэ Iуэхутхьэбзэхэр пщIэншэу 
яхуэщIэныр властымрэ цIыхубэмрэ я зэдэлэжьэныгъэр 
гъэбыдэнымкIэ хэкIыпIэшхуэу зэрыщытыр. Абы къи-
гъэлъэгъуащ мы Iуэхур иджыпсту республикэм зэры щы-
зэпкърахыр икIи дяпэкIэ зыхуэфащэхэм юрист IэкIуэ-
лъакIуэхэм я дэIэпыкъуныгъэ зэрагъуэтынур.

ЗэIущIэм апхуэдэу щытепсэлъыхьащ 2024 гъэм фIэ-
мыкIыу ди щIыналъэм судлабораторэ къыщызэрагъэ-
пэщын зэрыхуейм. Ар щылэжьэнущ УФ-м ЮстицэмкIэ и 
министерствэм и Управленэу КБР-м щыIэм и деж.

Чуйченкэ Константин ди республикэм и Iэтащхьэм 
фIыщIэ къыхуищIащ ди щIыналъэм щыIэ управленэм и 
лэжьакIуэхэр зыхуей псомкIи къызэрызэрагъэпэщам 
 папщIэ икIи а управленэм и Iуэху зехьэкIэр нэхъри зэры-
рагъэфIакIуэнум тепсэлъыхьащ. Федеральнэ минист -
рым къыхигъэщхьэхукIащ УФ-м ЮстицэмкIэ и министер-
ствэм и Управленэу КъБР-м щыIэм и IэщIагъэлIхэр зэма-
ным къигъэув къалэнхэм нэгъэсауэ зэрыпэлъэщыр. 

КIуэкIуэ Казбек Урысейм юстицэмкIэ и министрым 
фIыщIэ хуищIащ Къэбэрдей-Балъкъэрым къызэрыкIуам, 
ди республикэм исхэм зэпымыууэ гулъытэ къазэры-
хуищIым, щIыналъэ органым и лэжьыгъэр зэпымыууэ 
егъэфIэкIуэным и нэIэ зэрытригъэтым папщIэ. 

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэ КIуэкIуэ Казбек 
иригъэкIуэкIащ Петербург щызэхэта 
 дунейпсо экономикэ зэхуэсышхуэм 
 кърикIуахэм щытепсэлъыхьыжа зэIу-
щIэ.

РЕСПУБЛИКЭМ и Iэтащхьэм къихьащ 
Урысейм и щIыналъэхэм щыIэ инвестицэ 
щытыкIэм теухуауэ, Лъэпкъ инвестицэ 
рейтингыр зыхуэдэр и тегъэщIапIэу, 
Стратегие жэрдэмхэмкIэ агентствэм зэ-
хуэсышхуэм хэIущIыIу щищIа бжыгъэхэр. 
Къэбэрдей-Балъкъэр Республикэр яхэ-
хуащ инвестицэ щытыкIэр щефIэкIуа 
щIыналъэ 40-м. Ар илъэс кIуам нэхърэ 
пункт 17-кIэ къыдэкIуэтеящ, балл 250,2-рэ 
къихьри. Къэпщытэныгъэхэм япкъ иткIэ, 
къэралым и щIыналъэ 85-ри увыпIэ 29-м 
трагуэшащ. Республикэм 16-нэ увыпIэр 
къихьащ, и Iуэхухэр иригъэфIакIуэри.

ЗэIущIэм хэтащ КъБР-м и Правитель-
ствэм и УнафэщI Мусуков Алий, КъБР-м 
и Iэтащхьэм и Администрацэм и УнафэщI 
Къуэдзокъуэ Мухьэмэд, КъБР-м и Пра-
вительствэм и УнафэщIым и япэ къуэ-
дзэхэу Къуныжь МуIэедрэ Говоров Сер-
гейрэ, КъБР-м и Правительствэм и Уна-
фэщIым и къуэдзэ Хъубий Марат, 
 КъБР-м экономикэ зыужьыныгъэмкIэ и 
министр Рахаев Борис.

КIуэкIуэ Казбек жиIащ рейтингыр щIы-
зэхалъхьар инвестицэ щытыкIэр щIы-
пIэхэм щегъэфIэкIуэным теухуауэ гъэзэ-
щIакIуэ властым и органхэм зэфIагъэкI-
хэр къапщытэн папщIэу зэрыщытыр. 
УнафэщIым къыхигъэщхьэхукIащ рес-
публикэм и экономикэм дежкIэ мыхьэнэ 
хэха зиIэ туризм, мэкъумэш хозяйствэ, 
псэупIэ ухуэн IэнатIэхэм гулъытэ хэха 
яхуэщIын хуейуэ абы къызэригъэувыр.

2021 гъэм и лъэпкъ рейтингыр щыты -
кIэ 42-рэ унэтIыныгъиплIымрэ я лъаб-
жьэу зэхалъхьащ: «ЩытыкIэр зэрыра-
гъэфIэкIуэж щIыкIэр», «Хьэрычэт Iэна-
тIэм епха институтхэр», «Инфраструкту-
рэмрэ ресурсхэмрэ», «Хьэрычэт IэнатIэ 
мыиныр дэIыгъыныр». Мыбдежым къы-
халъытащ хьэрычэтыщIэхэмрэ эксперт-
хэмрэ зэрахэупщIыхьам кърикIуахэр, 
апхуэдэу статистикэм къит бжыгъэхэр. 
Iуэхур ефIэкIуэным сэбэп хуэхъуащ, къа-
пщтэмэ, гъуэгухэм я фIагъыр, лэжьы -
гъэр зэтеухуэным нэхъ IэкIуэлъакIуэ зэ-
ры хуэхъуар, хьэрычэт IэнатIэм къэралыр 
мылъкукIи нэгъуэщIхэмкIи зэрыдэIэпы-
къуар.

ЗэIущIэм щызэпкърахащ ирагъэкIуэ -
кIа зэпсэлъэныгъэхэм къарикIуахэр, ин-
весторхэм ядэлэжьэнымкIэ щыIэ Iэмал-
хэр, апхуэдэуи щIыналъэхэр зэпыщIауэ 
щытынымкIэ хэкIыпIэхэр. Iэтащхьэм рес-
публикэм и Правительствэм хуигъэуващ 
щIыналъэм и инвестицэ щытыкIэр адэкIи 
егъэфIэкIуэным жыджэру яужь итыну. 
Къапэщытщ ухуэныгъэ ирагъэкIуэкIыну 
хуит зэращI къэрал дэфтэрхэр тэмэму 
икIи нэхъ псынщIэу къыIахыным, мылъ-
кур тхыным, электросетхэм, нэгъуэщI 
коммуникацэхэм пыдзэным ехьэлIа 
Iуэхухэр зэкIэлъыгъэкIуэным теухуа къэ-
рал Iуэхутхьэбзэхэр зэфIагъэкIыну.

«ЩIыналъэм и хьэрычэтыщIэхэм адэ-
кIи зэIухауэ епсэлъэн хуейщ хьэрычэт 
 IэнатIэ мыинымрэ курытымрэ зегъэу-
жьынымкIэ щыIэ хэкIыпIэхэм, экономи-
кэм инвестицэхэр къыхегъэлъхьэным 
 теухуа IуэхухэмкIэ», - къыхигъэщащ КIуэ-
кIуэ Казбек.

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэ КIуэкIуэ Казбек
хэтащ къэралым и Правительствэм

Урысейм туризм IэнатIэм
зыщегъэужьынымкIэ и комиссэм и зэIущIэм

«Кабардино-Балкарская правда» газетым
и редактор нэхъыщхьэ Бжьахъуэ Ранетэ

УФ-м юстицэмкIэ и министр Чуйченкэ 
Константинрэ КъБР-м и Iэтащхьэ 

КIуэкIуэ Казбекрэ зэпсэлъащ

Къэбэрдей-Балъкъэрыр 
Лъэпкъ инвестицэ рейтингым 

увыпIэ 17-кIэ щыдокIуэтей

Дунейм къытехьащ ЩIэныгъэхэмкIэ
Дунейпсо Адыгэ Академием

къыдигъэкI «Доклады АМАН»
журналым и япэ номерыр (2021 гъэ)

шов Виталий и «Хамэ 
къэрал шэрджэс тхыдэр 
щIэныгъэлI, тхакIуэ, цIыхубэ 
лэжьакIуэ ХьэфIыцIэ Му-
хьэмэд и лэжьыгъэхэм къы-
зэрыхэщыр» зыфIища и Iэ-
дакъэщIэкIымкIэ. 

ХЬЭПЦIЭ Iэуес.

Нэгузыужьу, гукъинэжу щагъакIуэ

Къулыкъу

Узэшмэ - мафIэ,
ушынэмэ - гъусэ.

Лъэпкъ Iущыгъэ:

1943 гъэм США-м куэду 
щащэу щыхуежьащ иджы 
дызэрытхэ къалэмхэм (ав-
торучкэхэм) хуэдэхэр.

1955 гъэм Къэбэр-
дей-Балъкъэрым хыхьэ 
Тырныаузрэ Докшукинэрэ 
къалэ хъуащ.

2016 гъэм Франджым 
къыщызэIуахащ Европэм 
футболымкIэ и 15-нэ чем-
пионатыр.

СурэтыщI-график, УФ-м 
щIыхь зиIэ и художник, 
«Нартхэр», «Дяпэ итахэм я 
уэрэдхэр», «Къурш щхьэ-
гухухэм я таурыхъхэр» 
тхылъхэр зыгъэщIэрэщIа 
Глуховцев Александр 
къызэралъхурэ илъэси           
111-рэ ирокъу.

Совет композитор цIэ-
рыIуэ, СССР-м и цIыхубэ 
артист, Социалист Лэжьы-
гъэм и ЛIыхъужь, Лени-
ным, Сталиным я цIэхэр 
зезыхьэу щыта саугъэтхэр, 
СССР-м и Къэрал сау-
гъэтыр зыхуагъэфэща 
Хрен ников Тихон къызэ-
ралъхурэ илъэси 108-рэ 
ирокъу.

Режиссёр цIэрыIуэ, УФ-м 
и цIыхубэ артист Ерчэн 
 Леонид къызэралъхурэ 
илъэс 96-рэ ирокъу.

Урысей уэрэджыIакIуэ 
цIэрыIуэ, СССР-м и цIыху-
бэ артисткэ, Социалист Лэ-
жьыгъэм и ЛIыхъужь Зы-
кинэ Людмилэ къызэра-
лъхурэ илъэс 92-рэ ирокъу. 

Гум еIэзэ дохутыр цIэ-
рыIуэ, медицинэ щIэны-
гъэхэм я доктор, профес-
сор, РАН-мрэ РАМН-мрэ я 
академик, СССР-м узын-
шагъэр хъумэнымкIэ и ми-
нистру щыта, Социалист 
Лэжьыгъэм и ЛIыхъужь Ча-
зов Евгений и ныбжьыр 
илъэс 92-рэ ирокъу.

Морожнэм и дунейпсо 
махуэщ

Иорданием егъэлъапIэ 
и армэм и махуэр

1774 гъэм Урысеймрэ 
Тыркумрэ зэращIылIащ 
Кючук-Кайнарджи мамыр 
зэгурыIуэныгъэр. Абы ипкъ 
иткIэ, Къэбэрдейр Уры-
сейм и зы Iыхьэу къалъы-
тат.

1793 гъэм Париж дунейм 
щыяпэу зоопарк къыщы-
зэIуахащ.

1793 гъэм США-м и къа-
лащхьэр яхъуэжащ: Фила-
дельфием и пIэкIэ къэра-
лым и щыхьэру ягъэуващ 
Вашингтон.

1807 гъэм Ижевск ухуэн 
щыщIадзащ Iэщэ щащI 
 заводыр. 

1846 гъэм Шотландием 
щыщ Томпсон Роберт 
 Лондон щратащ автомо-
билхэм щIалъхьэ, бгъэпщ 
хъу шэрхъ абы къызэри-
гупсысам щыхьэт техъуэ 
тхылъыр.

1909 гъэм Канберрэ Ав-
стралием и къалащхьэ 
 хъуащ.

1921 гъэм къызэрагъэпэ-
щащ Толстой Лев и «Ясная 
Поляна» музей-щIапIэр. 
Тха кIуэр абы илъэс 60-м 
нэскIэ щыпсэуат, «Зауэмрэ 
мамырыгъэмрэ», «Карени-
нэ Аннэ» роман цIэры Iуэ-
хэри щитхар арат.

1931 гъэм Москварэ Ле-
нинградрэ яку дэлъ гъуэ-
гуанэм трагъэуващ «Крас-
ная стрела» мафIэгур.

1936 гъэм «Союздет-
мультфильм» киностудиер 
къызэрагъэпэщащ.

1940 гъэм Италиер ЕтI-
уанэ дунейпсо зауэм хы-
хьащ Германием и телъ-
хьэу. Абы зауэ ярищIы -
лIащ Фран джымрэ Ин-
джы лы зымрэ.

Пушкин  Александр  и  махуэ

Адыгэ  псалъэзэблэдз

Перинатальнэ центрым щекIуэ-
кIащ сабийхэр шынагъуэншэу 
 автомашинэкIэ къешэкIыным теу-
хуа «Детство без опасности» фе-
деральнэ проектыр Къэбэрдей- 
Балъкъэр Республикэм зэрыщра-
гъажьэм теухуа пресс-конференц. 

ЗЭIУЩIЭМ хэтащ Къэбэрдей- 
Балъкъэр Республикэм Къэрал 
кIуэцI IуэхухэмкIэ министру щыIэ 
Павлов Василий, КъБР-м узынша-
гъэр хъумэнымкIэ и министр Къа-
лэбатэ Рустам, «Перинатальный 
центр» ГБУЗ-м и дохутыр нэхъыщхьэ 
 Гаевэ Алёнэ, КъБР-м щыIэ МВД-м и 
ГИБДД-м и Управленэм и унафэщI 
Яльмеев Роберт, «КъБР-м и ЦIы-
хубз хэм я союз» щIыналъэ жыла-
гъуэ зэгухьэныгъэм и Iэтащхьэ 
Къас къул Аулият, «Детство без 
опасности» проектым и унафэщI 
Ляпистовэ Кристинэ.

«Детство без опасности» програм-
мэр тещIыхьащ 2019 - 2021 гъэхэм. 
Нэгъабэ а проектым къыхыхьащ 
 къалэ 35-рэ. Абыхэм щрагъэкIуэ-
кIащ Iуэху 4 489-рэ, адэ-анэ хъуа, 
 хъуну зызыгъэхьэзыр цIыху мини 
 10-м хэту. 2021 гъэм и кIэм къызэ-
щIиубыдэнущ Урысей Федерацэм и 
щIыналъэ  85-м я перинатальнэ 
 центррэ  лъхуапIэ унэу 100. 

Къэбэрдей-Балъкъэрым проек-
тыр Iыхьищу щыпхагъэкI: япэр - 
Iуэхур егъэжьэнымрэ жы лагъуэм гу 
лъегъэтэнымрэщ абы пыщIауэ 
щыIэ гугъуехьхэм; етIуанэр - меди-
цинэ лэжьакIуэхэр хуегъэ джэнращ 
анэхэм зэрадэлэжьэнум; адэкIэ - 
ягъэхьэзыра лэжьакIуэхэм цIыхубз 
уэндэгъухэмрэ лъхуахэмрэ ящIап-
хъэм хурагъаджэ тхьэмахуэ зэхуа-
кум зыбжанэрэ. Абы папщIэ Пери-
натальнэ центрым къыхуашауэ 
иIэщ зыхуеину псори. 

Павлов Василий къыщыпсалъэм 
къыхигъэщащ гъуэгу-транспорт 
 фэ  бжьым сабийр щыхъумэным 
 теу хуа лэжьыгъэм мыхьэнэшхуэ 
зэриIэр. 

- «Детство без опасности» феде-
ральнэ проектыр ехъулIэныгъэ 
пылъу къэралым зэрыщагъэзэ-
щIэфым куэдкIэ елъытауэ щыты-
нущ щIэблэм я къэкIуэнур», - жиIащ 
министрым. 

Илъэсыр къызэрихьэрэ Къэбэр-
дей-Балъкъэрым щыIа  гъуэгу- 
транс порт къэхъукъащIэхэм лей 
 къащытехьащ ныбжьыщIэ 26-м. 
Абыхэм я процент  70-р автома-
шинэм ипхатэкъым, ба лигъхэм я 
 гъусэу ису арат. 

- ЦIыкIухэр гъуэгу-транспорт фэб-
жьым щыхъумэныр Къэрал автоин-

спекцэм и лэжьыгъэм увыпIэшхуэ 
щызыубыдщ. Абы зэкъуэту пэрытщ 
ар зи къалэным хыхьэ IуэхущIапIэ 
псори,- жиIащ КъБР-м щыIэ МВД-м 
и ГИБДД-м и Управленэм и унафэщI 
Яльмеев Роберт. 

Къэбэрдей-Балъкъэр Республи-
кэм узыншагъэр хъумэнымкIэ и ми-
нистр Къалэбатэ Рустам къыхигъэ-
щащ республикэм и Перинатальнэ 
центрыр иджырей техникэкIэ къы-
зэрызэгъэпэщар, анэхэри сабий-
хэри зы хуей хуагъэзэфын хуэдэу.

Абы и Iуэху еплъыкIэр диIыгъащ 
«Перинатальнэ центр» ГБУЗ-м и 
доху тыр нэхъыщхьэ Гаевэ Алёнэ 
икIи гу лъаригъэтащ сабийхэр авто-
машинэм зэрырапхэ Iэмэпсымэхэр 
къагъэ сэбэпыным анэхэр егъэсэ-
ным мыхьэнэшхуэ зэриIэр. «Ба-
лигъхэм я къалэнщ ныбжьыщIэхэм 
я нэIэ трагъэтыну, абыхэм щапхъэ 
яхуэ хъун хуэдэу автомашинэр Iэдэ-
бу зэрахуэну, хабзэм къигъэувхэр 
ягъэ зэ щIэну. Апхуэдэ щIыкIэкIэщ 
къэхъу къащIэ шына гъуэхэр зэры-
пхуэгъэмэщIэнур. Сабийр лIэныр 
сыт щыгъуи гуауэ шхуэщ. Балигъхэм 
я емыгугъуныгъэкIэ ар дунейм 
щехыжкIэ, гуауэ тIуащIэщ, - жиIащ 
абы. - Дэ псом япэ дыIуощIэ гъа-
щIэщIэм. Абы къыхэкIыу мы хьэ-
нэшхуэ иIэщ сабийхэр къызэре шэ-

кIыпхъэ хабзэр анэхэм ди деж къы-
щащIэным. ЛъхуапIэм зэрыщIат-
хыкIыжу къапэщылъщ абыхэм я япэ 
гъуэгур. Мыхьэнэшхуэ иIэщ ар 
шына гъуэншэу зэфIэкIыным. Насы-
пыншагъэр къэмыгъэхъуныр нэхъ 
тыншщ, абы кърикIуахэр бгъэзэ-
кIуэ жын нэхърэ, - дыщIигъужащ 
 доху   тыр нэхъыщхьэм.

«Детство без опасности» проек-
тым и мыхьэнэм, мурадхэмрэ къа-
лэнхэмрэ тепсэлъыхьащ Ляпистовэ 
Кристинэ. 

- Мы проектыр пхыгъэкIыныр ауэ 
сытми перинатальнэ центрхэмрэ 
лъхуапIэ унэхэмрэ щыдублакъым. А 
IуэхущIапIэхэм Iэмал къуат нэхъыбэ 
къызэщIебгъэубыдэну, адэ-анэм я 
сабийхэм я шынагъуэншагъэм 
 теухуауэ уепсэлъэну. Ди жа гъуэ 
зэрыхъущи, Iуэхум фIыуэ зэры-
щымы гъуазэм, языныкъуэхэм къа-
зэ рыфIэмыIуэхум, сабийхэр зы Iыгъ 
Iэмэпсымэхэр къызэрамыгъэ-
сэбэпым кърокIуэ гъуэгу-транспорт 
къэхъукъащIэ шынагъуэхэм я бжы-
гъэм хэхъуэныр. Уи щхьэм къы-
лъэIэсыхукIэ ар бжыгъэ къудейуэ 
къыщIэкIынущ зэрызыхэпщIэр. Ап-
хуэдэ гуауэр зыгъэвахэм я щхьэр 
фIаудыж я сабийм и шынагъуэнша-
гъэр къазэрыфIэмыIуэхуам къы-
хэкIыу. Псоми ди зэхуэдэ къалэнщ 
гъуэгухэм щыхэкIуадэр, фэбжь 
хэзыххэр дгъэмэщIэныр. Зи гугъу 
сщIыр сабий шэнтжьейхэр 
 къа гъэсэбэпынырщ, Iэмал имыIэу 
тетынырщ зэрызекIуапхъэ псынщIа-
гъэм, рулым дэсыр сакъынырщ,- 
жиIащ проектым и УнафэщIым.

УЭРДОКЪУЭ  Женя.

ДызыгъэпIейтей  Iуэху

Псоми  ди  зэхуэдэ  къалэн

Мэкъуауэгъуэм и 1-м ирихьэлIэу Урысейм и «Мэкъу-
мэшбанк» акционер обществэм Къэбэрдей-Балъ-
къэрым щиIэ къудамэм республикэм и хьэрычэтыщIэ 
мащIэм  хуиутIыпща мылъкур сом мелуани 192-м 
 нэсащ. Абы щыщу IэнатIэ цIыкIухэм сом мелуан 92-р 
ялъысащ. ЩIыхуэхэр иратащ зи чэзу губгъуэ лэжьы-
гъэхэр ирагъэкIуэкIын папщIэ.

иткIэ сом мини 100-м 
щыщIэдзауэ сом мелуани 
10-м нэс худэчых зиIэ про-
центкIэ мазэ пщыкIутI пIа-
лъэкIэ къыIахыфынущ.

ХьэрычэтыщIэхэм пап-
щIэ «Счёт в вашу пользу» 
акцэр «Мэкъумэшбанкым» 
иджыпсту къыхилъхьащ. 

Ар и Iуэхутхьэбзэхэр къэзы-
гъэсэбэу щIэ зыдзагъэ щIэ-
хэм яхуэгъэзащ. Бизнес-
картэмкIэ ахъшэр ирату 
зэфIагъэкIа лэжьыгъэхэм 
и процент 20-м къегъэзэж. 
КъищынэмыщIауэ «Интер-
нет-Клиент», «Мобильный 
банк» IэмалхэмкIэ Iуэху-
гъуэхэр пщIэ щIамыту ира-
гъэкIуэкI. 

«Ахъшэ щIыхуэхэм къи-
щынэмы щIауэ, хьэ рычэ ты-
щIэ мащIэм пэрытхэм яху-
догъэлъагъуэ хьэпшып-
хэм рэ Iуэху тхьэбзэхэмрэ 
щыпхагъэкIыфыну «Своё 
родное» сервис тыншыр, - 
къыджиIащ «Мэкъумэш-
банк» АО-м Къэбэр дей-
Балъкъэрым щиIэ къуда-
мэм и унафэщI Сокъур 
Алим. - АбыкIэ дэтхэнэ 
фермерми пщIэншэу Iэ-
мал иIэнущ къилэжьар 
куэдым яхуигъэлъэгъуэну 
икIи и уасэ хуэзэу  ищэну».

ХЬЭТАУ  Ислъам.

ЕкIуэкIыу: 8. Мылажьэу 
шхэ бжьэ. 9. Пхъэщхьэ-
мыщхьэ плъыжь цIыкIу. 10. 
КъБР-м щежэх псы. 14. 
ЗэфIэкI зиIэ, зи тетыгъуэ. 15. 
Къуажэм зи цIэ зэрихьэ 
псыежэх. 16. ЦIыхубзхэм 
зэрызагъэдахэ. 17. Уафэ 
джабэр нэху къэхъуу щы-
щIидзэ. 18. Хьэпщхупщ. 19 . 
ХадэхэкIи, удзи, гъави 
къызэщIэзыубыдэ псалъэ. 
20. Уэшх нэужьым кумб-
лIэмб хэм къинэ псы. 21. 
 Къущхьэхъу щIыпIэ. 23. Шэ-
шэным щежэх псы. 26. ЩIа-
щIэным нэмыса шыщIэ. 27. 
Къущхьэхъу хъупIэхэм я 
 нэхъ ин дыдэ. 30. Дунейм и 
къэхъукъащIэ. 33. Уафэр зы-
гъэлыд. 35. ЖэщкIэ къаджэ 
къуалэбзу. 36. Жыг куэду 
зэхэт. 37. ЦIыхубзыцIэ, ди 
зэманым куэдрэ уримы-
хьэлIэжу. 38. Шы жэкIэ. 39. 
Губгъуэ удз гъагъэ 44. 
Жумэрэн лъэпкъыгъуэм 
щыщ хьэкIэкхъуэкIэ бзаджэ. 
45. Канадэм щыIэ псыдэ-
лъадэ. 47. Гъатхэм пасэу 
къэлъэтэж къуалэбзу. 48. 
ИпэкIэ зэрахьэу щыта Iэщэ 
лъэпкъ. 51. Пхъэщхьэмы-
щхьэ жыг. 54. Къущхьэхъу 
щIыналъэ. 55. Гуэрэну щIым 
къытрихьэ. 56. КъБР-м 

щежэх псы. 57. Губгъуэм 
къыщыкI бжьыныху лIэу-
жьыгъуэ. 61. Унагъуэ Iэщ. 
62. МафIэ зэрызэщIагъанэ 
мывэ. 65. ХьэпIацIэ лэжьа-
кIуэшхуэ. 66. Псы Iуфэ, лъа-
гапIэ. 68. Мэзым къыщыкI 
жыг быдэ. 71. Къущхьэхъу 
хъупIэхэм, мэкъупIэхэм къы-
щыкI удз. 72. Къару ин дыдэ 
зыхэлъ псэущхьэшхуэ. 73. 
Псы ина. 75. ХадэхэкI. 76. 
КIыхьагъ, бгъуагъ къызэра-
пщу щыта щапхъэ. 78. Псы 
Iуфэм къыщыкI къэкIыгъэ. 
80. Зеикъуэ къыщхьэщыт 
бгы. 82. Шэрэдж псым и 
сэмэгурабгъумкIэ щыIэ бгы. 
84. Унагъуэ Iэщ. 85. Зы-
гуэрым ебгъэкIа уи фIыгъэ. 
87. Джэдур зыхуэлъэ псэу-
щхьэ цIыкIу. 88. Iэщым и 
тхьэкIумэм ирадзэ дамы-
гъэ. 90. Адыгэ тхьэлъэIум 
щащIу щыта зэпеуэ. 94. 
 Къурш ажэ. 97. УсакIуэхэр 
ручкэм зэреджэ. 98. Къу-
щхьэхъу щыIэ бгы ин, хъупIэ. 
99. Бдзэжьей ин. 100. Сыма-
джэрилэ. 101. Джэджьей 
 къизыша джэд. 102. Къы-
пымыкIэIауэ, мэ гуакIуэ 
къыкIэрихыу гъагъэ жыг. 
103. Адакъэм и лъакъуэ щIы-
багъым къытекIэ лъэхъуам-
бэ лей.

Къехыу: 1. Псыхъурей 
 къуажэм пэмыжыжьэу ще-
жэх псы. 2. Мывэ лъапIэ. 3. 
Ину къэлында мафIэм къы-
пих. 4. Зи кIэр дыкъуакъуэ 
къуалэбзу цIыкIу. 5. КъБР-м 
щежэх псы, Бахъсэн и 
 къуэпс. 6. ХьэкIэкхъуэкIэ 
шынагъуэ. 7. Къабзэу, щIы-
Iэу щIым къыщIэж псы 
цIыкIу. 8. Мэз джэду. 11. 
Пщэдджыжьыр къимыхьа-
пэу къыщIэкI вагъуэ. 12. 
Псыхуабэ зи лъапэ щIэс бгы. 
13. Ху хьэжыгъэм къыхэщIы-
кIа адыгэ шхыныгъуэ, ола-
дьим ещхьу. 19 . Бжьыхьэм 
лъэтэж къуалэбзу. 22. 
ЩIыпIэ хуабэхэм къыщыкI 
жыг лIэужьыгъуэ, и пхъа-
фэр шхын хэлъхьэуи, хущ-
хъуэуи къагъэсэбэпу. 24. 
 КъБР-м щежэх псы. 25. 
ЦIыху куэд зыдэс псэупIэ. 
26. Куууэ жьэдэха щIыпIэ. 
28. Сауд Хьэрыпым щыIэ 
бгы. 29. Чэфыр зэщхь хъу 
хьэкIэкхъуэкIэ. 31. Норве-
гием щыIэ псы лэгъунэ. 32. 
Джэдхэм захуэзыгъэпщ. 34. 
Дамэкъуэр ирагъэлъадэу 
бжьым иIэ гъуанэ. 40. Удз 
 гуащIэ тхьэмпабгъуэ, шхы-
ным халъхьэу. 41. Пасэ 
дыдэу гъагъэ удз. 42. Мэл 
лIэужьыгъуэ. 43. КIыгу къы-

зэ рыкIэ бжьыныху. 45. Бжьэ-
хэм я унафэщI. 46. Бдзэ-
жьей лIэужьыгъуэ. 49. Вьет-
намым щыIэ хытIыгу. 50. 
Хьэм хэсми, хум хуеплъэкI. 
52. Уафэм и «псыныбэ». 53. 
Хъы зыщI хьэпщхупщ. 58. 
Iэщыхъуэ. 59. Муслъымэн 
диным пшхыуэ имыдэ. 60. 
Пхъэщхьэмыщхьэ. 63. Азие 
Курытым щыщ пасэрей дзэ-
зешэ цIэрыIуэ. 64. Чы лIэу-
жьыгъуэ. 66. Джэдкъаз. 67. 
Зыхэтхэм къахэжаныкI, къа-
хэщхьэхукI цIыху. 69. Джа-
нэм щыщ Iыхьэ. 70. Лъаб-
жьэжь быдэ зыщI удз, Iэ-
щым фIыуэ яшхыу. 73. 
ГъэшхэкI. 74. ГъущIхэкI лъа-
пIэ. 77. ЖэщкIэ уэрэд дахэ 
къизыш цIыв. 79. Абгъуэм 
кърана джэдыкIэ. 81. Гъа-
вэм къыхэкIыкI банэжь. 83. 
Зи гулъхэр и кIэм нэсу къэ-
тIэпIа жыг. 86. 3и кIэр плъы-
жьыфэ бзу. 89. Гъуэ жьу гъа-
гъэ, гъавэм къы хэкIыкI 
 удзыжь. 91. Егъэлеяуэ жеин 
зыфIэфI. 92. Мэгъу мыхьэнэ 
зиIэу  къалъытэ цIыхубзыцIэ. 
93. Блэ лIэу жьыгъуэ. 95. Зи 
пIэм илъэта вагъуэ. 96. Къру 
лъэпкъым щыщ губгъуэ 
къуа лэбзу пIащэ.

Зыгъэхьэзырар
ПСЭУН  Жыраслъэнщ.

Банк  Iуэхухэр

«Хьэрэкхъуэрэ»

Къэбэрдей-Балъкъэр Республикэм и республикэ бюджетым къыхэкIыу 
«Агропрогресс» грантхэр, унагъуэ фермэхэм зегъэужьынымкIэ грантхэр, 

мэкъумэш кооперативхэм я мылъку, техникэ зэфIэкIым зегъэужьынымкIэ 
грантхэр зэрат хабзэр къэщтэным и IуэхукIэ

Къэбэрдей-Балъкъэр Республикэм и
Правительствэм и Унафэ

2021 гъэм накъыгъэм и 31-м                            Налшык къалэ                               №120-ПП

«Къэбэрдей-Балъкъэр Республикэм 
мэкъумэш хозяйствэм зыщегъэужьыныр, 
мэкъумэшхэкIхэм, сырьём, ерыскъып-
хъэхэм я рынокыр щызэблэгъэкIыныр» 
Къэбэрдей-Балъкъэр Республикэм и 
къэрал программэм, Къэбэрдей-Балъ-
къэр Республикэм и Правительствэм 2019 
гъэм жэпуэгъуэм и 21-м къыдигъэкIа 
унафэмкIэ къищтам, щыубзыхуа Iуэхухэр 
гъэзэщIэн мурадкIэ Къэбэрдей-Балъ-
къэр Республикэм и Правительствэм 
унафэ ещI:

1. Къэбэрдей-Балъкъэр Республикэм и 
республикэ бюджетым къыхэкIыу «Агро-
прогресс» грантхэр, унагъуэ фермэхэм 
зегъэужьынымкIэ грантхэр, мэкъумэш 

кооперативхэм я мылъку, техникэ зэ фIэ-
кIым зегъэужьынымкIэ грантхэр зэрат ха-
бзэу мы Унафэм щIыгъур къэщтэн.

2. Къару имыIэу къэлъытэн «Къэбэр-
дей-Балъкъэр Республикэм и республикэ 
бюджетым къыхэкIыу мэкъумэшыщIэ 
(фермер) хозяйствэхэмрэ мэкъумэш 
 кооперативхэмрэ грантхэр зэрыхухах        
хабзэм и IуэхукIэ» Къэбэрдей-Балъкъэр 
 Республикэм и Правительствэм 2020 
гъэм мэлыжьыхьым и 20-м къыдигъэкIа 
унафэ №75-ПП-м.

Къэбэрдей-Балъкъэр Республикэм и 
Правительствэм и УнафэщI

МУСУКОВ Алий

Къуажэ щIыналъэхэм щыщ цIыхухэм псэупIэ щащIкIэ (къыщащэхукIэ) иратыну 
социальнэ дэIэпыкъуныгъэр зыхуэдизыр къыщабжкIэ къагъэсэбэпын папщIэ 

2021 гъэм Къэбэрдей-Балъкъэр Республикэм и къуажэхэм псэупIэ зы метр 
зэбгъузэнатIэм ику иту щыхуэзэ рынок уасэр убзыхуным и IуэхукIэ

Къэбэрдей-Балъкъэр Республикэм и
Правительствэм и Унафэ

2021 гъэм накъыгъэм и 31-м                             Налшык къалэ                               №115-ПП

«Къуажэ щIыналъэхэм комплекснэу зе-
гъэужьыныр» Урысей Федерацэм и 
къэрал программэм, Урысей Федерацэм 
и Правительствэм 2019 гъэм накъыгъэм и 
31-м къыдигъэкIа унафэ №696-мкIэ къи-
щтам, «2021 гъэм и япэ илъэс ныкъуэм 
Урысей Федерацэм псэупIэу зы метр зэб-
гъузэнатIэм щиуасэнумкIэ мардэм, 2021 
гъэм и япэ кварталым Урысей Федера-
цэм и субъектхэм псэупIэу зы метр зэб-
гъузэнатIэм ику иту щыхуэзэну рынок 
 уасэр зыхуэдизу щытынум я IуэхукIэ» Уры-
сей Федерацэм Ухуэныгъэмрэ псэупIэ-
коммунальнэ хозяйствэмкIэ и министер-
ствэм 2020 гъэм дыгъэгъазэм и 24-м къы-

дигъэкIа унафэ №852/пр-м япкъ иткIэ 
Къэбэрдей-Балъкъэр Республикэм и 
Правительствэм унафэ ещI:

Къуажэ щIыналъэхэм щыщ цIыхухэм 
псэупIэ щащIкIэ (къыщащэхукIэ) иратыну 
социальнэ дэIэпыкъуныгъэр зыхуэдизыр 
къыщабжкIэ къагъэсэбэпын папщIэ 2021 
гъэм Къэбэрдей-Балъкъэр Республикэм 
и къуажэхэм псэупIэ зы метр зэбгъузэна-
тIэм ику иту щыхуэзэ рынок уасэр сом 
26000-рэ хъууэ гъэувын.

Къэбэрдей-Балъкъэр Республикэм и 
Правительствэм и УнафэщI

МУСУКОВ Алий

Къэбэрдей-Балъкъэр Республикэм щыIэ цIыхубэ творческэ гупхэм
зэрадэIэпыкъу грантхэр иратын папщIэ Къэбэрдей-Балъкъэр Республикэм и 
республикэ бюджетым къыхэкIыу къинэмыщI бюджет зэхуаку трансфертхэр 
щIыналъэхэм я бюджетхэм зэрыхухаха Хабзэм и пункт 6-м зэхъуэкIыныгъэ 

хэлъхьэным и IуэхукIэ

Къэбэрдей-Балъкъэр Республикэм и
Правительствэм и Унафэ

2021 гъэм накъыгъэм и 31-м                             Налшык къалэ                               №117-ПП
Къэбэрдей-Балъкъэр Республикэм и 

Правительствэм унафэ ещI:
Къэбэрдей-Балъкъэр Республикэм 

щыIэ цIыхубэ творческэ гупхэм зэра-
дэIэпыкъу грантхэр иратын папщIэ Къэ-
бэрдей-Балъкъэр Республикэм и 
 рес публикэ бюджетым къыхэкIыу къи-
нэмыщI бюджет зэхуаку трансфертхэр 
щIыналъэхэм я бюджетхэм зэрыхухаха 
Хабзэм, «Къэбэрдей-Балъкъэр Республи-
кэм щыIэ цIыхубэ творческэ гупхэм 
зэрадэIэпыкъу грантхэр иратын папщIэ 
Къэбэрдей-Балъкъэр Республикэм и рес-
публикэ бюджетым къыхэкIыу къинэмыщI 
бюджет зэхуаку трансфертхэр щIына-
лъэхэм я бюджетхэм зэрыхухах Хабзэр 

къэщтэным теухуауэ» Къэбэрдей-Балъ-
къэр Республикэм и Правительствэм 
2020 гъэм щэкIуэгъуэм и 2-м къыдигъэкIа 
унафэ №243-ПП-мкIэ къищтам, и пункт 
6-м зэхъуэкIыныгъэ хэлъхьэн икIи мы 
къыкIэлъыкIуэм хуэдэу къэхьын:

«6. КъинэмыщI бюджет зэхуаку транс-
фертхэр ягъэхь муниципальнэ щIына-
лъэхэм я финанс органхэм Федеральнэ 
казначействэм и щIыналъэ органхэм 
къыщызэIуаха счёт зэгуэтхэм».

Къэбэрдей-Балъкъэр Республикэм и 
Правительствэм и УнафэщI

МУСУКОВ Алий

Къэбэрдей-Балъкъэр Республикэм и Сакъылэт фондым хиубыдэ IуэхущIапIэхэм 
я спискэм зэхъуэкIыныгъэ хэлъхьэным и IуэхукIэ

Къэбэрдей-Балъкъэр Республикэм и
Правительствэм и  Унафэ

2021 гъэм накъыгъэм и 31-м                                 Налшык къалэ                          №118-ПП

«Къэбэрдей-Балъкъэр Республикэм и 
Правительствэм унафэ ещI:

Къэбэрдей-Балъкъэр Республикэм и 
Сакъылэт фондым хиубыдэ IуэхущIа-
пIэхэм я спискэм, Къэбэрдей-Балъкъэр 
Республикэм и Правительствэм 2018 гъэм 
щэкIуэгъуэм и 27-м къыдигъэкIа унафэ 

3218-ПП-мкIэ къищтам, мы унафэм и 
гуэдзэным къыщыгъэлъэгъуа зэхъуэ-
кIынгъэр хэлъхьэн.

Къэбэрдей-Балъкъэр Республикэм и 
Правительствэм и УнафэщI

МУСУКОВ Алий

УРЫСЕЙМ и «Мэкъумэш-
банк» акционер обществэм 
Къэбэрдей-Балъкъэрым 
щиIэ къудамэм IэнатIэ 
мыинхэм Iуэхутхьэбзэ зэ-
мы лIэужьыгъэу хэр яхуе-
гъэлъагъуэ. Нэхъ щIэупщIэ 
зиIэхэм ящыщщ «Микро-
АПК» кредитыр. Абы ипкъ 

«Вагъуэхэм я зэщIэ-
жьыуэ» фIэщыгъэм 
щIэту иджыблагъэ 
екIуэ кIа урысейпсо зэ-
хьэзэхуэм фIым я фIы-
жу зыкъыщигъэлъэ-
гъуащ Прохладнэ къа-
лэм гъуазджэхэмкIэ и 
сабий школым и «Псынэ 
цIыкIу» ансамблым.

ЗЭПЕУЭМ хэтащ еджа-
пIэм и гъэсэнхэу 36-рэ, я 
ныбжькIэ илъэси 6-м 
къыщыщIэдзауэ 15-м нэ-
су. «Лъэпкъ уэрэдхэр», 
«ЦIыхубэ уэрэд. ЩIэдза-
пIэ», «Си лъахэ», 
«ЦIыхубэ уэрэд. Гупу 
ягъэ защIэу» лIэужьы-
гъуэ хэмкIэ абы хэм къы-
хуагъэфэщащ щIыхь ди-
пломхэр. «Гупу ягъэза-
щIэу» номинацэмкIэ 
«Псынэ цIыкIур» псоми 
ятекIуэри, Гран-при щIыхь 
тхылъыр къахьэ хуащ. 

Урысейпсо утыкум ехъу-
лIэныгъэр къыщы зы-
хьахэм я унафэщI Шеинэ 
Ольгэ творческэ зыужьы-
ныгъэмкIэ «Вагъуэхэм я 
планетэ» урысей цен-
трым и фIыщIэ тхылъ 
къы хуагъэфэщащ, къы-
дэ кIуэтей щIэблэм ябгъэ-
дилъхьа щIэныгъэмрэ 
гъэ  сэныгъэфIымрэ къы-
пэ кIуэу.

Зэхьэзэхуэм я зэфIэкI 
щагъэлъэгъуащ Къэбэр-
дей-Балъкъэрым, Крас-
нодар, Ставрополь щIы-
налъэхэм, Осетие Ищ-
хъэрэ - Аланием, Да-
гъыстэным, Къал  мы-  
къым, Ингушым икIа 
гупхэм.

ШЭРЭДЖ  Дисэ. 

УсакIуэ цIэрыIуэ Пушкин Алек-
сандр къыщалъхуамрэ   Урысыбзэм 
и махуэмрэ ирихьэлIэу Мечиев 
 Кязим и цIэр зезыхьэ НыбжьыщIэ 
библиотекэм гуапагъэкIэ гъэнщIа 
Iуэху дахэ къызэригъэпэщащ.

«КАВКАЗ» зыгъэпсэхупIэм щыIа да-
уэдапщэр зи Iэпкълъэпкъым сэкъат 
иIэ сабийхэм ятеухуауэ щытащ. 2016 
гъэм щыщIэдзауэ,  библиотекэм яди-
щIа зэгурыIуэныгъэм ипкъ иткIэ, зэ-
гъусэу цIыкIухэм я псэкупсэ гъэсэ-
ныгъэм, дунейпсо лъэпкъ щэнхабзэм 
нэIуасэ хуэщIыным жыджэру тола-
жьэри,  иджыпстукIэ узыщыгу-
фIыкIын Iэужьхэр иIэу жыпIэ хъунущ. 
Зыгъэ псэхупIэм щыIэщ Москва, Ли-
пецк щIыналъэхэм къикIа ныбжьы-
щIэ хэр. 

Сабийхэм гурыIуэгъуэу яхутепсэ-
лъыхьащ Урыс литературэм и лъаб-
жьэр зыгъэтIылъа усакIуэм, абы и Iэ-
дакъэщIэкIхэм дунейпсо литературэм 

Урыс усыгъэм и лъабжьэр
зыгъэтIылъар ягъэлъапIэ

щаубыда увыпIэм, и тхыгъэ нэ-
хъыфIхэм. КъызэгъэпэщакIуэхэм гу-
лъытэ щхьэхуэ хуащIащ усакIуэм и 
псалъэ шэрыуэхэм, цIэрыIуэ хъуа 
жыIэгъуэхэм.

НыбжьыщIэ цIыкIухэр яфIэгъэщIэ-
гъуэн дыдэу хэтащ Пушкин Александр 
и тхыгъэхэм ятеухуауэ ирагъэкIуэкIа 
«КъэщIэрей» зэпеуэм. Ахэр щагъэ-
гъуэзащ усакIуэ цIэрыIуэм и гъащIэм 
ехьэлIауэ гъэщIэгъуэн, щIэщыгъуэ 
куэдым.

Зи гугъу тщIы зыгъэпсэхупIэм са-

бийхэм я узыншагъэр щрагъэфIа-
кIуэм и мызакъуэу, я щIэныгъэм щы-
хагъахъуэ. Абы зэрыщыIэ зэманым 
библиотекэм и лэжьакIуэхэм  зэIущIэ 
гъэщIэгъуэнхэр, псалъэмакъ щхьэпэ-
хэр драгъэкIуэкI.

Пушкин Александр къызэралъхурэ 
илъэс 222-рэ щрикъум хуэгъэпса да-
уэдапщэм абы и усэ къыхэхахэм яфIэ-
гъэщIэгъуэну къеджащ ныбжьыщIэ 
цIыкIухэр.

ТЭРЧОКЪУЭ Дисэ.

Бжьыпэр
яубыд



№68 (24.204) 2021  ГЪЭМ  МЭКЪУАУЭГЪУЭМ  И  10 3

Хьэтхэр Европэм
дауэ къызэрыщыхутар?

Нобэ зыми шэч къытрихьэжу 
къыщIэкIынкъым хьэтхэмрэ 
 (хьетхэмрэ) абхъаз-адыгэхэмрэ 
зы лъэпкъыу зэрыщытам. Абы 
щы хьэт техъуэ къэхутэныгъэ 
гъэщIэгъуэнрэ художественнэ 
тхыгъэу иужьрей илъэсхэм куэд 
дыдэ къыдэкIащ. Ар зыфIэмы-
къабыл, егъэлеиныгъэу къэ зы-
лъы тэ гуэрхэр пасэм щыIами, ди 
зэманым апхуэдэхэри хэпщIы-
кIыу нэхъ мащIэ хъуащ.

ХЬЭТХЭМ я тхыдэм щIэны-
гъэлIхэм елэжьын щыщIадзар 
 19-нэ лIэщIыгъуэм и кIэухырщ - 
 20-нэ лIэщIыгъуэм и пэщIэдзэ-
хэрщ. ТегъэщIапIэ ящIынур зэры-
мащIэм, зэрыгъуэтыгъуейм я 
зэранкIэ тхыдэтххэм япэ лъэхъэ-
нэхэм зэхагъэкIыну яхузэфIэкIар 
зэман жыжьэхэм хьэт - хьет 
лъэпкъхэм зы къэралыгъуэ лъэщ 
Азие ЦIыкIум къызэрыщызэра-
гъэпэщарщ. Ауэ абыхэм къащIэна 
тхыгъэхэр иужькIэ къыщагъуэтым, 
ахэр щызэпкърахым, къеджэф 
щыхъум, щIэныгъэлIхэр зыхуэкIуа 
гупсысэхэр хэIущIыIу ящIу щIадзэ. 
ЗэрымыщIэкIэ къагъуэта а тхы-
гъэхэм я фIыгъэкIэ еджагъэ-
шхуэхэм зэхагъэкIащ а къэралы-
гъуэр зыухуа лъэпкъитIым я бзэр 
зэрызэтемыхуэр, ахэр зы лъэпкъыу 
къэзылъытэ щIэныгъэлIхэр щыIэ-
ми. Хьэтхэм я тхыгъэу иджыкIэ 
дызыщыгъуазэхэр куэд мыхъуми, 
щIэныгъэлIхэм зэхагъэкIащ хьет-
хэр зэрыпсалъэр индо-европей бзэ 
гупым зэрыщыщыр, хьэтхэм ейр 
кавказыбзэхэм, нэхъ пыухыкIауэ 
жыпIэмэ, абхъаз-адыгэхэм я бзэм 
нэхъ зэрыпэгъунэгъур.

Адыгэ щIэныгъэлIхэм ящыщу 
хьэтхэм (щIэныгъэлIыр абыхэм зэ-
реджэр «хьату» жаIэущ» - П. А.) я 
тхыдэм, ахэр дызэрилъэпкъэгъум 
шэч къытримыхьэжу, япэ елэжьу 
щIэзыдзар Цагъуэ Нурийщ. Абы и 
лэжьыгъэ «Адыгэм и тхыдэм» 
(1917) мыр щытхащ: «Хьэтухэм 
пщыгъуэ щызэрахьэу къахуэщIар 
Асия ЦIыкIуращ… Хьэтухэм я лъэ-
хъэнэм адрей адыгэ жылагъуэхэ-
ми пщы цIыкIу зырыз яIэу, хьэту-
хэм я пщыр пщы и пщыжу щытащ». 
Ар къэралыгъуэ лъэщу зэрыщытам 
и щыхьэту и лэжьыгъэм абы щетх: 
абыхэм «унафэ зэкIэлъыкIуэкIэ 
зэрашэу дзэхэр яIащ, я ныкъуэ-
къуэгъу нэхъыщхьэу щытахэри 
Асурырщ (Ассирие), Бабилырщ 
(Вавилон), Мысырырщ (Египет). 
Хьэту къэралыгъуэм щIыпIэшхуэ 
къызэщIиубыдэрт: Бабилхэм, 
 Ас сур хэм къыщыщIэдзауэ Кав-
казым къэсу». 

А зэман жыжьэхэм абыхэм тхы-
гъэ зэрагъэпэщащ, гъущIыр япэ 
къэзыгупсысар ахэрауэ хуагъэфа-
щэ, IэщэкIэ, мывэкIэ, дыжьынкIэ, 
дыщэхэкIхэмкIэ IэкIуэлъакIуэт, ди 
зэманым къэрал куэдым я ныпым 
тет щхьитI зыфIэт бгъэ сурэтыр 
япэу къэзыгъэсэбэпари ахэрщ.

Хьэт - хьет къэралыгъуэр лъэщу 
зэрыщытар белджылы къыпщащI 
и гъунэгъу лъэпкъ лъэрызехьэхэм 
ар ерыщу лIэщIыгъуэкIэ зэра-
пэщIэтами. Абыхэм ящыщу адыгэ 
щIэныгъэлIым нэхъ къыхигъэ-
щхьэхукIыр хьэтухэмрэ мысыр-
хэмрэ я зэпэщIэтыныгъэрщ. Нэхъ 
пыухыкIауэ абы нэхъ зи гугъу 
ищIыр хьэтуупщ Мау Езанэм 
Мысыр фирхьэун Сатей (ди эрэм 
ипэкIэ 1337 - 1317 гъэхэм) дригъэ-
кIуэкIа зауэрщ. Абы нэхърэ нэхъ 
гъэщIэгъуэныжщ Хьэтухэм япщ 
Мау ЕтIуанэм Мысырым и фир-
хьэун Рамсес ЕтIуанэм (ди эрэм 
ипэкIэ 1317 - 1251 гъэхэм) зэрезэ-
уар. ЗэрытемыгъакIуэу яуха а за-
уэм иужькIэ зэращIылIа зэгу-
рыIуэныгъэр а тIум ар ягу къэкIри, 
тхыгъэкIэ ягъэбыдащ, дыжьын 
пхъэбгъум тратхащ, ди зэманми ар 
къэсащ. Цагъуэ Нурий зэритхыжы-
гъамкIэ, абы щыжыIар мыращ: 
«Мысырым бгъэдэлъ хэкухэм зы 
бий къихьэн хуей хъумэ, мысы-
рыпщым адыгэпщым лIыкIуэ 
къыхуещIыр: «КъакIуэ, абыхэм ез-
гъэзэуэну къару къыздэшэ» жиIэ-
мэ, адыгэм я пщышхуэм Мысырым 
и пщышхуэр зыщIэлъэIуар игъэ-
зэщIэнущ, и бийхэр хьэлэч ищIы-
нущ. Адыгэ хьэтум и пщышхуэр и 
щхьэкIэ мыкIуэн хъумэ, мысы-

рыпщым и бийхэр хьэлэч ищIын 
 папщIэ, хьэтухэм я шуудзэр, я за-
уэгухэр игъакIуэ нэужь, абы хуэдэу 
адыгэм я пщышхуэми хэкум бий 
къихьэн хуей хъумэ, Мысырым и 
пщышхуэри абы тету дзэ игъэкIуэ-
нущ. Быдагъэм иужькIэ тхьэ 
зэрызэхуаIуэр иратхэри, хьэтухэм 
ягъэлъапIэу щытахэм я цIэхэри 
иратхэжащ».

Хьэт - хьетхэм къащIэна тхы-
гъэхэр щыхьэт зэрытехъуэмкIэ, за-
уэ-банэ егъэкIуэкIыным сыт хуэди-
зу хуэмыIэкIуэлъакIуэми, абыхэм я 
хъуэпсапIэ нэхъыщхьэу щытар 
 мамыру я гъунэгъухэм ядэгъуэ-
гурыкIуэнырт, ядэпсэунырт. А лъэ-
хъэнэ жыжьэхэм абы и зы хэкIыпIэ 
нэхъыфIу, Iэмал нэхъ къезэгъыу 
къахуэгъуэтар зыщ: зэфIэкI зиIэу 
къапыщIэт я бийхэм благъэ за-
хуэщIынырщ, IыхьлыгъэкIэ ахэр 
къэубыдынырщ. Зэтемыхуэныгъэ, 
зэщхьэщыкIыныгъэ гуэрхэр яIэ 
щхьэкIэ, пасэрей тхыгъэхэм къы-
хощыж хьэтхэмрэ хьетхэмрэ я 
 пащтыхьхэм благъагъэкIэ пы-
щIэныгъэ Мысыр фирхьэунхэм 
 нэхъ зэрыхуаIар. ЗэгъунэгъуитIыр 
IыхьлыгъэкIэ япэу щызэрыубыдар 
Тутмос ЕтIуанэм и пащтыхьы-
гъуэрщ. ЗэрыхуагъэфащэмкIэ, ар 
щыпсэуар ди эрэм ипэкIэ 1430 - 
1402 гъэхэрщ. Абы и щхьэгъусэу 
щытащ хьэт пащтыхьым ипхъу, а 
къэралыгъуэм и щыхьэрым и цIэ 
Хьатусэ зезыхьэу щыта бзылъху-
гъэр, иужькIэ къэрал унафэщI 
а къылыфIэу зыкъэзыгъэлъэгъуар. 

Хьэт - хьет пащтыхьхэм япхъухэр 
нэгъуэщI лъэпкъ унафэщIхэм 
лъэщыгъэкIэ, шынагъэкIэ щрагъа-
ши къэхъугъащ. Мысыр фирхьэун 
цIэрыIуэ Рамсес ЕтIуанэм (ди эрэм 
ипэкIэ 1290 - 1224) и дзэр Щамым и 
щIыпIэ Къуэдэш и деж хьэтхэмрэ 
хьетхэмрэ щызэхакъутам, хьет па-
щтыхь Хаттусили Ещанэм и пхъур 
баштекъузэкIэ абы ирагъэшауэ 
щытащ. ГъэщIэгъуэнщ а лъэхъэнэ 
жыжьэхэм хьэт - хьетхэм я 
щылъхум Мысырым и фирхьэун 
къалэн мытыншыр зэрызэрихьа-
ри, тхыдэм къыхэна ухуэныгъэ 
хьэлэмэтхэр абы зэрыригъэкIуэ-
кIам и гугъу умыщIми. Дэ зи гугъу 
тщIыр Тутмос Ещанэмрэ абы и 
щхьэгъусэ Яхмесрэ япхъу Хатшеп-
сут (ди эрэм ипэкIэ 1525 - 1503) 
мысыр фирхьэун цIэрыIуэрщ. Абы 
и цIэм наIуэу хыболъагъуэ ар хьэт-
хэм зэрапыхъуэпышэр, абы хэт 
 макъхэр адыгэбзэм и хабзэхэм 
зэризагъэм и гугъу умыщIми.

Хьэт - хьет къэралыгъуэмрэ Мы-
сырымрэ зэпыщIэныгъэ быдэ яку 
зэрыдэлъар игъэбыдэу тхыдэ 
лэжьыгъэхэм куэд къыщызэте-
нащ. Абыхэм ящыщщ мыри: Мы-
сыр фирхьэун Аменхотеп IV (ди 
э рэм ипэкIэ 1368 - 1351), иужькIэ 
Эхнатон зыфIэзыщыжам, ипхъу 
ещанэ Анхесенамун фирхьэун 
 Тутанхамон и щхьэгъусэу щытащ. 
Илъэс 18 фIэкIа имыныбжьу ар 
 дунейм щехыжым, фирхьэун къа-
лэныр фызабэм и пщэ къыдэхуащ. 
Хабзэ зекIуэхэмкIэ а къулыкъур 
абы куэдрэ зэрихьэ хъунутэкъыми, 
абы хьэт - хьет къэралыгъуэм и 
 пащтыхьым щэхуу письмо хуетх, и 
къуэхэм ящыщ зы щхьэгъусэу 
къыхуигъэкIуэну. Ар къызэры-
щхьэпэнур къызыгурыIуа адэри 
абы занщIэу арэзы тохъуэ, и щIа-
лэхэм ящыщ зы Мысырым егъа-
кIуэ, ауэ зэрынэсуи ар диным и 
лэжьакIуэхэм яукI, хамэ лъэпкъым 
щыщ фирхьэуну ягъэувыну дзыхь 
зэрытрамыщIэм къыхэкIкIэ.

И щхьэхуитыныгъэр ихъумэжу 
лIэщIыгъуэ IэджэкIэ хьэт - хьетхэр 
зыпэщIэта и бийхэм блэкIа эрэм и 
кIэуххэм къахохъуэ. Дунейм игъуэ-
та зэхъуэкIыныгъэхэм я зэранкIэ 
лъэпкъхэр Iэпхъуэшапхъуэм щы-
хы хьэм, Европэм къокI тенджыз 
 IуфэIускIэ зэджэ лъэпкъхэр, иужь-
кIэ абыхэм къахохьэж дуней псор 
зыIэщIэзыубыда Рим империер. 
Тхыдэтх цIэрыIуэ Гай Светоний 
Транквилл зэритхымкIэ, Рим импе-
ратор Домициан (ди эрэм и 51 - 96), 
зэрытемыгъакIуэу куэдрэ зэпэ-
щIэта нэужь, хьэт (щIэныгъэлIым 
зэритхыр аращ - П. А.) къэралы-
гъуэр зэхикъутащ, дакийхэр и лъа-
бжьэм щIигъэуващ. ТекIуэныгъэ 
къихьахэр игъэлъапIэу, иужькIэ 

абы гуфIэгъуэ зэхэтышхуи ири-
гъэкIуэкIащ. А зауэм ипэIуэкIи Рим 
къэралыгъуэмрэ хьэт - хьетхэмрэ 
зэрыщIэу, зэкIэлъыкIуэу, сату зэ-
дащIу зэрыщытар игъэбыдэу 
тхыдэм къыщызэтенащ нэгъуэщI 
гъэщIэгъуэн гуэрхэри. Къызэ-
рыщIэкIымкIэ, хьэтхэм благъэ 
зыхуащIу, япхъухэр ирату щытащ 
Римым и цIыху къызэрыгуэкIхэми. 
Апхуэдэхэм ящыщ зыщ Светоний и 
лэжьыгъэхэм зи гугъу щищI патри-
ций Луций. Тхыдэтхым и лэжьы-
гъэм щигъэбелджылыркъым ар 
хэтми, хьэтхэм я бзылъхугъэм 
цIыхугъэ зэрыхуэхъуари, ауэ ехьэкI 
хэмылъу абы щыжыIащ а бзылъху-
гъэр лъэпкъ цIэрыIуэм къызэ-
рыхэкIар, къызыхыхьахэм пщIэ 
 лъагэ зэрыхуащIыр, Iэзэ-фэзэу, 
къэхъуну-къэщIэнухэр къэзыхутэ-
фу зэрыщытар. Абы и цIэр къызэ-
тенащ. ЗэрыхуэбгъэфэщэнкIэ, ар 
зыхыхьахэм къыфIащагъэнущ - 
абы зэреджэр «Секстилия»-щ. 
 Пасэу зи щхьэгъусэр дунейм         
ехыжа фызабэм сабийуэ щIалитI 
къыхуэнащ, щIэныгъэрэ гъэсэны-
гъэ нэсрэ а тIум зэраритыфам и 
щыхьэтщ абыхэм я зыр -  Вителлий 
(ди эрэм 15 - 69) - Римым и импера-
тор зэрыхъуар. Абыхэм я зым 
апхуэдэ къулыкъу лъагэ зыIэримы-
гъэхьамэ, Рим тхыдэтх цIэрыIуэхэ-
ми хьэтхэм я пхъурылъ хур 
къызыхэкIари, абы и унагъуэм 
къыщыхъуахэри къратхэкIыну къы-
щIэкIын тэкъым, ди деж къызэры-
мысыным и гугъу умыщIыххи. И 
анэм къэхъуну-къэщIэнухэр къи-
хутэфу, ахэри зыгъэзащIэу щыта 
Вителлий абы и деж щызэхех и адэ-
анэр псэуху ар зыпэрыт къулыкъур 
быдэу щымытыну, куэдрэ хузе-
мыхьэну. Языныкъуэхэм зэрыхуа-
гъэфащэмкIэ, и IэнатIэ лъагэр 
зыIэщIимыгъэкIын щхьэкIэ, абы и 
анэм щхъухь иритри игъэлIащ. Ад-
рейхэм къызэралъытэмкIэ, гугъу-
ехь телъхэр хуэмыхьыжу езым зи-
укIыжащ.

Хьэт - хьет къэралыгъуэм илъэс 
мин гъуэгуанэхэр къызэпичащ, 
абы къриубыдэуи лъэпкъ куэдым 
ефIэкIыу, и щхьэ ихъумэжу ар 
 къекIуэкIащ, ар щыхагъэщIаи, хэ-
кIуэдэжыпэным щынахусаи къэ-
хъуащ, ауэ а псори къызэранэкIри, 
ахэр эрэщIэ къэунэхуам къэсащ, а 
цIэр зэрахьэу къэралыгъуэ цIыкIу-
хэри къызэрагъэпэщащ. ЩIэны-
гъэлIхэм зэрыхуагъэфащэмкIэ, 
абыхэм ящыщ Iэджэм я хэкум, 
Кавказым къагъэзэжащ. Ахэр куэд 
зэрыгъэхъуа, щIыри къемэщIэкIыу 
хуежьа? - сыт и щхьэусыгъуэми, 
абыхэм ящыщхэм заIэт, зэгу-
роIуэри хэщIапIэ къалъыхъуэу хуо-
жьэ. 

Иужь зэманхэм щIэныгъэлI -     
хэм зэрызэхагъэкIамкIэ, Европэм, 
 нэхъ пыухыкIауэ жыпIэмэ, Герма-
нием и курыкупсэм, эрэщIэ къэунэ-
хуам и пэщIэдзэхэм къыщегъэжьа-
уэ щыпсэуащ хьэтхэр зи фIэщыгъэ 
лъэпкъ цIэрыIуэ. Ди деж къэсы-
жащ а цIэр наIуэу зытет пасэрей 
картэ зыкъом, щIыпIэ иубыдыр 
пыухыкIауэ къыщыгъэлъэгъуауэ.

И IэщIагъэу щымытми, а къэра-
лыгъуэ цIыкIум и тхыдэр зэфIи-
гъэувэжыну, зыхэсхэм ар къазэ-
рыщхьэщыкIыр зэхигъэкIыну, я 
зэхэщIыкI, Iуэху еплъыкIэкIэ ахэр 
дэ зэрытпэгъунэгъур иубзыхуну 
япэ яужь ихьар пщIэшхуэ зыхуэ-
фащэ Тубэч Мадинэщ. «Литератур-
ная Кабардино-Балкария» журна-
лым 2015 гъэм къыдэкIа и 1-нэ, 
4-нэ  номерхэм «Хьэтхэр» псалъа-
щхьэм щIэту къытехуащ абы и тхы-
гъэ. Зи лъэпкъым и тхыдэр зэзы-
гъэщIэну зи мурад тхылъеджэхэм 
ар гъэщIэгъуэн ящымыхъункIи, 
емыджэнкIи Iэмал иIакъым, зы-
гуэр абы пэджэжауэ ди щхьэкIэ 
дыщымыгъуазэми. ТегъэщIапIэ 
ящIыныр зэрымащIэм къыхэкIкIэ, 
иджыкIэ зэхэмыгъэкIауэ куэд 
 къонэ: гурыIуэгъуа щэкъым я хэкур 
къагъанэу ахэр Европэм Iэпхъуэн 
хуей щIэхъуар, ахэр зэрыкIуа 
 гъуэгур, зыкIуэцI рыкIа лъахэхэм 
ящыщ зым къы щIыщызэ те мыу-
выIар. Кхъухь  кIэ псым тету ежьа-
мэ, абыхэм тенджыз Iуфэр псэупIэ 
ямыщIынкIэ  Iэмал иIакъым. Абы 
къыхэкIкIи, зэрыхуэбгъэфэщэнкIэ, 
ахэр Кавказым иIэпхъукIагъэнущ, 

Дунай (а цIэми адыгэ хуэмэб-
жьымэ хыболъагъуэ - П. А.) псым и 
ижьыраб гъум Iуту ахэр Германием 
и курыкупсэм ита мэз абрагъуэм 
нэс  кIуащ икIи я щхьэ щахъумэфын 
 нэхъ хэщIапIэфIу ар къалъытэри, 
абдежым къыщызэтеувыIащ. Ар 
зыхуэзэр иджырей нэмыцэ къалэ 
Гессен и Iэшэлъашэхэрщ, а цIэри 
«хьэт» псалъэм къытехъукIауэ 
щIэныгъэлIхэм хуагъэфащэ. Па-
сэрей тхыдэ лэжыгъэхэр тегъэ-
щIапIэ ещIри, Тубэч Мадинэ и тхы -
гъэм къыщехь эрэщIэм и 98 гъэм 
Тацит итха мы псалъэхэр: «Терцин 
мэзым къыщыщIедзэ хьэтхэм я 
щIы налъэр… А лъэпкъыр (наро -
дыр - П. А.) адрейхэм къащхьэщокI 
 Iэпкълъэпкъ зэкIуж зэраIэмкIэ, 
 къуэгъуу зэрыщытымкIэ, теплъэ 
шы нагъуэ зэраIэмкIэ, ерыщагъ 
 зэ ра хэлъымкIэ.

Адрей герман лъэпкъхэм къа-
щхьэщыкIыу, хьэтхэр зэпIэзэрыт-
хэщ, сытми хуэхьэзырхэщ, я дзэ 
унафэщIхэр езыхэм хахыж, абыхэ-
ми псалъэмакъыншэу йодаIуэ… 
римлянхэми, зэрахабзэу, текIуэны-
гъэр зи фIыщIэу абыхэми къа-
лъытэр дзэркъым, атIэ абы и 
унафэщIырщ».

Хьэтхэм яхэлъа нэгъуэщI зы хаб-
зэ гъэщIэгъуэнми Тацит и лэжьы-
гъэм и гугъу щещI. КъызэрыщIэ-
кIымкIэ, хьэтхэм «… лIыпIэ зэри-
увэу я щхьэцхэмрэ жьакIэхэмрэ 
къагъэкI икIи тхьэ щаIуэж лIыгъэ 
щIэным езыгъэз я щхьэмрэ 
жьакIэмрэ бий ямыукIыу ямыупсы-
ну». Ар зыхузэфIэмыкIхэм лIэжыху 
я гъащIэр зэщIэкIауэ яхь, языны-
къуэхэми лIыхъужьыфэ зытра-
гъэуэн къафIэщIу, псэуху зэрахьэ». 

Ди эрэм и пэщIэдзэхэм Рим 
къэрал лъэщым и дзэзешэ Герма-
ник (ар Секстилие и къуэ Вител-
лэрауэ щытмэ, гъэщIэгъуэнщ хьэт-
хэм я пхъурылъхум и анэр 
къызыхэкIа лъэпкъым лъапсэ-
рыхыр къызэрыхуигъэкIуар - П. А.) 
хьэтхэм я къуажэ нэхъыщхьэ 
 МаттиекIэ зэджэр зэтрикъутащ, 
лъэпкъ унафэщI Укромир и пхъум-
рэ я жрец (щоджэн) Либесрэ гъэру 
къиубыдащ. ИужькIи герман 
лъэпкъ зыбжанэм ящIыгъуу хьэт-
хэм бэнэныгъэ гуащIэ драгъэ-
кIуэкIащ Рим империем, фран-
джыхэм яубыдыху.

Тхыдэтххэм къызэралъытэмкIэ, 
хьэтхэм ящIыгъуу герман лъэпкъ 
куэд псэуащ, иужькIэ ахэр зэ-
гухьэхэри, къэралыгъуи къызэра-
гъэпэщауэ щытащ, я цIэхэри тхыдэ 
лэжьыгъэхэм къыщызэтенащ. 
Пасэрей щIэныгъэлI щхьэхуэхэм 
зэрыхуагъэфащэмкIэ, а лъэпкъхэм 
ящыщу хьэтхэм къатепщIыкIар, 
 нэхъ пэгъунэгъуу щытар ба-
тавхэрщ, рим къэралыгъуэм и 
 лъабжьэм нэхъ пасэу щIэувахэрщ. 
Абыхэм дзэ гуп щхьэхуэ къы-
зэрагъэпэщхэм унафэщIу хаххэр 
езы лъэпкъым къыхэкIа цIыху нэхъ 
цIэрыIуэхэрт, езыхэри лIыхъужь -
хэт, шым хуэIэкIуэлъакIуэт, псым я 
нэхъ куум шым зэрытесу 
зэпрыкIхэрт. Арагъэнущ Рим импе-
рием и шу гвардием батавхэм 
фIэкIа хамыгъэхьэу щIыщытар.

Герман щIыналъэм щыпсэуа 
хьэтхэм я Iэужьу куэд къызэтена-
къым, дызыщыгъуазэр мащIэщ. 
Ди деж къэсыжа пасэрей лэжьы-
гъэхэм нэхъыбэу зи гугъу щыщIар 
абыхэм я псэукIарщ, хьэл-щэн зы-
тетахэрщ, лIыгъэ-хахуагъэ яхэлъа-
хэрщ. Ди жагъуэ зэрыхъунщи, а 
тхыдэ лэжьыгъэхэм зыри щыжыIа-
къым хьэтхэм я къекIуэкIам, къыз-
дикIам, я тхыдэм, я бзэм, хабзэм, 
IуэрыIуатэм теухуауэ, хэбгъэ-
зыхьмэ, гукъэкI ищIу а лъэпкъым и 
бзэм и зы псалъэ нэхъ мыхъуми 
зытхын абыхэм къахэкIакъым.

Ди эрэм и пэщIэдзэхэм хьэтхэм 
тхыгъэ яхузэгъэпэщыну Iэмал 
яIащ. Тубэч Мадинэ и тхыгъэм 
зэрыщыжыIамкIэ, эрэщIэ къэу-
нэхуам и 723 гъэм хьэтхэм я деж 
къэкIуащ миссионер Бонифаций, 
абыхэм диныщIэр къаригъэщтэну. 
Къызэрысу псом япэу гу зы лъитар 
хьэтхэми нэмыцэ лъэпкъхэми зы 
жыгей абрагъуэ тхьэлъэIупIэу 
зэраIарщ. Ар зэран къызэрыхуэ-
хъунур къызыгурыIуа миссио-
нерым а жыгыр занщIэу пре-
гъэупщI, пхъащхьэ абы къыхэ-
кIахэмкIэ зы члисэ цIыкIу (капеллэ 
-  П. А.) еухуэ, хьэтхэр чристэн 
диным ирегъэхьэ. 

ДиныщIэ къащтам къыдэкIуащ 
тхылъ еджэнри, тхэнри, ауэ 
апхуэдэ фIыгъуэ зэуэлIа хьэтхэм 
ар къахуэгъэсэбэпакъым, я тхыб-
зэ зэхалъ хьэнуи я пщIыхьэпIэ 
къэкIакъым. Бонифаций зи гугъу 
ищIа жыгым хуэдэхэр адыгэхэми 
лIэщIыгъуэ IэджэкIэ тхьэлъэIупIэу 
яIащ. Ар мажусий диным и Iэужьт. 
Нэхъ гъэщIэгъуэныжращи, 19-нэ 
лIэщIы гъуэм къэс ар адыгэхэм 
 къагъэсэбэпу щытащ, къадэгъуэ-
гу рыкIуащ. Шапс ыгъ щIыналъэм 
апхуэдэ зы жыг къы щы зэтенауэ 
хуэсакъыу яхъумэ, кIэ лъоплъ, 
яфIэгъэщIэ гъуэну цIыху хэм ар 
зрагъэлъа гъу.

Европэр псэупIэ зыхуэхъуа хьэт-
хэм я бзэр зыщыщыр, зыхыхьэр 
зэфIэбгъэувэжыныр тыншкъым, 
тхыгъэ зэрамыIам и зэранкIэ. Иужь 
лъэхъэнэхэм къэунэхуа Iэмал 
 хъарзынэ гаплогруппэкIэ зэджэм-
кIэ ар пхузэхэгъэкIынут, ауэ хьэтхэр 
куэд щIауэ нэгъуэщI лъэпкъхэм 
яхэшыпсыхьыжащ, я лъэужьи ди 
зэманым къыпхуэгъуэтыжыну-
къым. Нобэр къыздэсым зы адыгэ-
ми и пщIыхьэпIэ къыхэхуэну 
къыщIэкIынтэкъым Европэр ди 
лъэпкъэгъухэм псэупIэ ящIауэ, 
лIэщIыгъуэ тIощI ипэкIэ абы 
щыпсэуауэ, Цагъуэ Нурий ди 
лъэпкъым и IэдакъэщIэкI тхы-
гъэхэр къухьэпIэ жыжьэхэм къы-
щагъуэтауэ зэритхыгъам и гугъу 
умыщIмэ.

ПЭЖ  Андемыркъан.

ГъэщIэгъуэнщ

Апхуэдэ фIэщыгъэм щIэт урысейпсо зэ-
пеуэ иджыблагъэ къыхилъхьащ «НИКА» 
къэралпсо егъэджэныгъэ порталым. 
ХъыбарегъащIэ IэнатIэхэм ящыщ псоми 
япыщIауэ лажьэ а IуэхущIапIэм а жэр-
дэмыр щIищIам и мурад нэхъыщхьэхэм 
хелъытэ къытщIэхъуэ щIэблэр хэкупсэу, 
щалъхуа щIыпIэмрэ абы и цIыхухэмрэ 
фIыуэ  ялъагъуу гъэсэныр. 

IУЭХУР ди республикэм щызыгъэкIуатэ-
хэм зэрыжаIэмкIэ, зэпеуэм хэт хъунущ ди 
щIыналъэм щылажьэ еджапIэ зэмы-
лIэужьыгъуэхэм екIуалIэ ныбжьыщIэ псори, 
я ныбжьрэ щыпсэу жылэрэ емылъытауэ. 
Апхуэдэ Iэмал яIэщ егъэджакIуэхэми, гъэ-
сакIуэхэми, адэ-анэхэми, зи хэкур, къалэр 
фIыуэ зылъагъу цIыху щхьэхуэхэми, творче-
скэ гупхэми. Зэхьэ зэхуэм хэтыну гукъыдэж 
зыщIхэм абы къыхузэрагъэпэща admin@
oc-nika.ru электрон хэщIапIэм ягъэхь хъу-
нущ «ФIыуэ слъагъу си къалэ» унэтIыны-
гъэм хуэкIуэ сыт хуэдэ творческэ лэжьы-
гъэри. Абы хеубыдэ Налшыки адрей къа-

лэхэми щыIэ удэзыхьэх утхэмрэ унэхэмрэ, 
уэрамхэмрэ паркхэмрэ, нэгъуэщI щIыуэпс 
щIыпIэхэр, къалэр зыгъэдахэ фэеплъ 
цIэрыIуэхэр къызэрыщ иллюстрацэхэр. 

Зэпеуэм ягъэхь лэжьыгъэхэр къытрадзэ-
нущ «НИКА» егъэджэныгъэ порталым и 
оценика.рф Iыхьэм. Апхуэдэ щIыкIэкIэ 
куэдым щыгъуазэ зыхуащIыфынущ ди рес-
публикэм, Урысей Федерацэм зэрыщыту 
щыIэ къалэхэм я щIыпIэ дахэхэм, цIэры-
Iуэхэм. 

ХъыбарыщIэм дихьэхыу зэпеуэм хэтыну 
хуейхэм абы теухуа Iуэхугъуэхэр нэхъ 
зэпкърыхауэ къыщащIэфынущ зи гугъу 
тщIа admin@oc-nika.ru электрон хэщIа -
пIэм. Абы къыщывгъуэтынущ ар зэрекIуэкI 
хабзэми щытекIуахэр зэрагъэпэжэну щIы-
кIэхэми ятеухуа дэфтэрхэр. 

Ди республикэм щыпсэухэр фыкъыху-
доджэ зэпеуэм жыджэру фыхэтыну. 
Къэбэрдей-Балъкъэрым и къалэхэм я да-
хагъэр къэрал псом хэIущIыIу щыхъунымкIэ 
ар Iэмал хъарзынэщ. 

ТАМБИЙ Линэ.

Республикэм и цIыхубэ хъыбарегъащIэ IэнатIэм хыхьэ Iуэху-
щIапIэхэм хъыбар гуауэ къытIэрыхьащ. Дунейм ехыжащ 
лIэщIыгъуэ ныкъуэм нэблагъэкIэ КъБР-м и телевиденэм 
хьэлэлу хуэлэжьа, теплъэгъуэ телъыджэ куэд тезыха оператор 
Iэзэ,  Къэбэрдей-Балъкъэрым гъуазджэхэмкIэ щIыхь зиIэ и 
лэжьакIуэ Мамхэгъ Аслъэн Хьисэ и къуэр.

КъБР-м ЩэнхабзэмкIэ и министерствэм, «КъБР- Медиа» 
къэрал кIэзонэ IуэхущIапIэм, КъБР-м и Журналистхэм я зэ-
гухьэныгъэм, КъБР-м и ТхакIуэхэм я зэгу хьэныгъэм, «Кабарди-
но-Балкарская правда», «Адыгэ псалъэ», «Заман», «Горянка», 
«Советская молодежь» га зетхэм, «Литературная Кабардино-
Балкария», «Iуащ хьэмахуэ», «Минги Тау», «Солнышко», «Нур», 
«Нюр» жур налхэм, «Къэбэрдей-Балъкъэр» ВТК-м, ВГТРК-м и 
«Къэбэрдей-Балъкъэр» ГТРК-м, «Къэбэрдей-Балъ къэр»   рес-
публикэ хъыбарегъащIэ агентствэм, «Эльб рус» тхылъ тедзапIэм я лэжьакIуэхэр ду-
нейм ехыжам и Iыхьлыхэмрэ и благъэхэмрэ яхуогузавэ.

«Адыгэ псалъэм» и лэжьакIуэхэр газетым и сурэттех Къарей Элинэ Олег и пхъум, 
абы и анэ Чэрим Беллэ Борис и пхъум яхуогузавэ Мамхэгъ Аслъэн Хьисэ и къуэр ду-
нейм зэрехыжам къыхэкIыу.

Зэпеуэхэр

Мэкъуауэгъуэм и 2-м ще-
гъэжьауэ и 9-м нэс Гелен-
джик къалэм щекIуэкIащ 
Аэродизайнерхэм я IX ду-
нейпсо фестиваль.

«АЭРОДИЗАЙНЕР» цIэр 
зэрихьэу IэщIагъэщIэ зэры-
щыIэр зэрызэхэтхрэ куэд 
щIакъым. Псалъэм и 
мыхьэнэм къызэрыджиIэ-
щи, апхуэдэу зэджэр шэрыб-
хэр ягъэпщурэ гуфIэгъуэ 
зэхуэсхэр зыгъэщIэращIэ 
цIыху IэкIуэлъакIуэхэрщ. Ди 
хъуреягъкIэ зытплъыхьми, 
шэрыб щамыIэту махуэшхуэ 
щIагъуэ зэремыкIуэкIыжым 
гу лъыдотэ. 

Дэтхэнэ IэщIагъэми хуэ-
дэу, шэрыбгъэпщхэми Iуэ-
хум нэхъ хуэIэзэ яхэтщ, я 
зэфIэкIым зэрызрагъэу-
жьы ным еш ямыIэу елIа-
лIэу. 

Иджыблагъэ Геленджик 
къалэм щекIуэкIа, Аэроди-
зайнерхэм я дунейпсо 
фестивалым хэтащ Къэбэр-
дей-Балъкъэрым щыщ Урыс 
(Тэнащ) Каринэ. Экономист 
IэщIагъэ иIэу КъБКъУ-р 
къэзыуха хъыджэбзым и 
пщIыхьэпIи къыхэхуакъым 
зэгуэр шэрыбхэм я дуней 
 нэгузыужьым къыщыхутэ-

ну. Сабийхэм якIэлъыплъыху 
Iуэхуншэу щымысын па-
пщIэ, IэщIагъэщIэм зезы-
гъэса Каринэ иджы дуней-
псо зэхьэзэхуэм зэрекIуэлIэ-
фар езыми егъэщIэгъуэж. 

- Мыр сэ сызыхэтыну 
къысхуихуа етIуанэ фести-
валщ аэродизайным и Iуэху-
кIэ. Псори къызэзыгъэпэ-
щар Краснодар щыIэ, 
шэрыб къыщIэзыгъэкI икIи 
зыщэ Француз Николай и 
унафэм щIэт «Праздник 

Мастер» IуэхущIапIэрщ. Си 
насып  кърихьэкIри, нэхъ 
Iэзэу аэродизайн IэщIагъэм 
къыщалъытэ Шевченкэ 
 Анатолий и «Шарлятэ» 
гупым мы гъэм сыхэхуащ. 

«Тхыдэм и дыщэ на-
пэкIуэцIхэр» - арат, Каринэ 
зэрыжиIэмкIэ, мыгъэрей 
фестивалым фIащар. Тхьэ-
махуэ псокIэ екIуэкIа зэ-
хьэзэхуэм шэрыб гъэпщам 
къыхамыщIыкIа укIуэдыж 
жыуагъэIэу, гуп 15 щызэпе-
уащ. Каринэ зыхэтам етIуанэ 
увыпIэр къыхуа гъэфэщащ. 
Абыхэм шэрыб гъэпщам 
къыхащIыкIат Пётр Езанэм-
рэ Екатеринэ Езанэмрэ 
япкъхэр. 

- Диплом къыщыватыжа-
кIэ, Налшык щыщ аэроди-
зайнерхэр щебгъэджэн 
еджа пIэ къыпхузэгъэпэщы-
ну жыпIэркъэ? - деупщIащ 
Урыс Каринэ. 

- Ар жэуаплыныгъэшхуэ 
зыпыщIа Iуэхущ. Нэгъэсы-
пауэ хэсщIыкIыу сыхъумэ, 
пщIэну щыткъым, - къыт-
хупыгуфIыкIащ хъыджэб-
зыр. 

ЦIыху бгъэгуфIэным нэхъ 
IэщIагъэфI щыIэ? Аращ 
зыхущIэкъур Каринэ.

ЧЭРИМ Марианнэ.

Шэрыбхэм  я  дунейм

Германие

Футбол
ГулъытэФщIэн  папщIэ

Узыншагъэ

Ди  къалэхэр

Хабзэ

«Махуэкум» и 
къыдэкIыгъуэр 
зыгъэхьэзырар

ШИРДИЙ Маринэщ. 

Румынием щекIуэкIащ алыдж-урым, бэнэкIэ хуитым-
кIэ ныбжьыщIэхэм я дунейпсо зэхьэзэхуэ. Парвулеску 
Дмитрийрэ Йорга Василерэ я фэеплъ зэпеуэм Къэ-
бэрдей-Балъкъэрым щыщ бэнакIуэхэм ехъулIэныгъэ 
щызыIэрагъэхьащ. 

ЗИ ХЬЭЛЪАГЪЫР килограмм 74-м нэблагъэхэм я зэ-
пэщIэтыныгъэр фIы дыдэу езыгъэжьа Хьэтанэ Идар фи-
налым къыщыпэщIэхуащ хэгъэрей бэнакIуэр. Ари хи-
гъащIэри ди спортсменым зэхьэзэхуэм и дыщэ  медалыр 
зыIэригъэхьащ. 

Килограмм 82-м нэблагъэ алыдж-урым бэнакIуэ 
 Гъуэныбэ Iэуес кIэух зэIущIэр 5:5-уэ иригъэухуащ, ауэ къы-
щыхагъэщIауэ къалъытащ, иужьрей баллыр фIахьати.  
Абы къефIэкIащ Нидерландхэм щыщ Стеркенбург Мар-
сель икIи адыгэ щIалэм дыжьын медалыр къыхуагъэфэ-
щащ. 

ЖЫЛАСЭ Замир.

Къэбэрдей-Балъкъэрым футболымкIэ и чемпионат -
м и и зи чэзу джэгугъуэр щэбэтымрэ тхьэмахуэмрэ зэ-
хэтащ. Абы бысымхэр хуабжьу щыхьэщIэхуэфIу къы-
щIэкIащ. 

ЕПЛIАНЭ джэгугъуэм хыхьа зэIущIиблым хьэщIэхэр 
 плIэнейрэ щытекIуащ, хэгъэрейхэр щынэхъыфIар тIэу 
 къудейрэщ, зым хэт нэхъ лъэщми щахузэхэгъэкIакъым. 
Абы къегъэлъагъуэ республикэм и чемпионатым хэт ко-
мандэхэм я нэхъыбэр дэнэ щыджэгуми къызэримыкIуэ -
тыр - аращ зэхьэзэхуэр удэзыхьэх зыщIри.

ХьэщIэхуэфI бысымхэм яхуэзахэм ящыщщ мыгъэрей 
 зэпеуэм бжьыпэр щызыубыда ислъэмейдэсхэр. Абыхэм я 
командэр Старэ Шэрэдж къуажэми щытепщащ икIи 
 хуэфащэ дыдэу очкоищыр иIыгъыу къыдэкIыжащ. 

«Ислъэмейм» зыкъыкIэримыгъэхуну хущIокъу «Кэнжэ-
ри». Ар Нарткъалэ щытекIуащ, сыт щыгъуи ерыщу ны-
къуакъуэ, ауэ къыхагъащIэ зэпыт «Нартым». 

Зы очкои зэрыфIэмыкIуэдам хуэдэщ «Тэрчыр». Джы-
лахъ стэнейхэм хьэщIагъ лъэпкъи къыщрахакъым Хьэ-
тIохъущыкъуей жылэжьым икIахэм икIи бжыгъэшхуэкIэ 
къыха гъащIэри, къаутыпщыжащ. 

Зэрызехьэшхуэ щекIуэкIащ Урыху къуажэми. Псыгуэнсу 
къикIахэр ерыщу хэгъэрейхэм япэщIэтащ, топиплIи я                    
гъуэм дагъэкIащ. АрщхьэкIэ урыхудэсхэр нэхъ гуащIэжу 
къы щIэкIащ.

Шэджэм и закъуэщ лъэныкъуэхэр мамыру щызэбгъэ-
дэкIыжар. Абы «Шэрджэсымрэ» Тырныауз и «Эльбрус»-
мрэ топ щырыщкIэ щызэхъуэжащ.

«Энергетик»-мрэ «Родник»-мрэ я зэIущIэр хуабжьу удэ-
зыхьэх зэрыхъунум шэч хэлътэкъым. АрщхьэкIэ ар ягъэ-
Iэпхъуащ, республикэм и нэгъабэрей зэхьэзэхуэм щыте-
кIуа прохладнэдэсхэр Урысей Федерацэм футболымкIэ и 
ещанэ дивизионми зэрыщыджэгум къыхэкIыу. 

Турнир таблицэм и кIэух увыпIэхэм зэхъуэкIыныгъэ гуэри 
щыщыIэкъым, Бабугент и «ЛогоВАЗ»-м япэ текIуэныгъэр 
мыгъэрей зэпеуэм зэрыщызыIэригъэхьар къыумылъытэ-
мэ. Ар иджыри къэс яхузэфIэкIакъым Аруан щIыналъэм 
щыщхэу «Псыгуэнсум», «Нартым» «Шэрэджым», Дзэ-
лыкъуэ куейм и «Малка»-м, Налшык и «Спартак-Д»-м. 

АдэкIэ щыгъуазэ фыхуэтщIынщ Къэбэрдей-Балъкъэрым 
футболымкIэ и чемпионатым и зи чэзу джэгугъуэм къри-
кIуа бжыгъэхэм. Мис ахэр: «Шэрэдж» (Старэ Шэрэдж) - 
«Ислъэмей» (Ислъэмей) - 1:3, «Спартак-Д» (Налшык) - 
«ЛогоВАЗ» (Бабугент) - 0:1, «Малка» (Малкэ) - «Шэджэм-2» 
(Шэджэм ЕтIуанэ) - 0:1, «Урыху» (Урыху) - «Псыгуэнсу» 
(Псыгуэнсу) - 6:4, «Нарт» (Нарткъалэ) - «Кэнжэ» (Кэнжэ) - 
2:3, «Тэрч» (Тэрч) - «ХьэтIохъущыкъуей» (ХьэтIохъущы-
къуей) - 4:1, «Шэрджэс» (Шэджэм) - «Эльбрус» (Тыр-
ныауз) - 3:3. 

«Энергетик» (Прохладнэ) - «Родник» (Псынэдахэ) зэIу-
щIэр ягъэIэпхъуащ.

ХЬЭТАУ  Ислъам.

Къэбэрдей-Балъкъэрым футболымкIэ и гуп нэхъыщхьэм
2021 гъэм зэхьэзэхуэр зэрыщекIуэкIыр

1.
2.
3.
4.
5.
6.
7.
8.
9.
10.
11.
12.
13.
14.
15.
16.

Дж.

4
4
3
4
3
4
3
4
4
3
4
4
4
3
4
3

З.

0
1
0
0
1
1
0
0
2
1
1
2
1
0
0
0

Т.

13-4
9-4
10-2
14-8
14-2
6-7
6-3

11-11
9-11
5-7
7-11
2-5
6-16
1-5

10-15
3-15

О.

12
10
9
9
7
7
6
6
5
4
4
2
1
0
0
0

ФI.

0
0
0
1
0
1
1
2
1
1
2
2
3
3
4
3

Къ.

4
3
3
3
2
2
2
1
2
1
1
0
0
0
0
0

Командэхэр

«Ислъэмей»
«Кэнжэ»
«Тэрч»
«Урыху»
«Родник»
«Шэджэм-2»
«Энергетик»
«ХьэтIохъущы къуей»
«Шэрджэс»
«ЛогоВАЗ»
«Эльбрус»
«Спартак-Д»
«Псыгуэнсу»
«Малка»
«Нарт» 
 «Шэрэдж»

Куэд щIащ хамэ къэралхэм, нэ-
хъыбэу Азие Курытым, къикIыу 
Урысейм и щIыналъэхэм щы лэ-
жьэну зэбгрыкIхэм я Iуэхур зэ-
Iумыбзу къызэрекIуэкIрэ: къезыгъэб-
лагъэр хэт, зыгъэлажьэр хэт, щыпсэу р 
дэнэ? ЗэрыгурыIуэгъуэщи, и нэхъыбэ-
ми хабзэм тету мы Iуэхухэр екIуэкIа-
къым.

АР КЪИЛЪЫТЭУ, МВД-м къыхилъхьащ 
нэгъуэщI щIыпIэхэм щыщу ди къэралым 
къихьэхэмрэ икIыжхэмрэ я Iуэхур гъэтэ-
мэмын хуейуэ. Зи гугъу ящIыр хабзэм 
 ебакъуэу хамэ цIыху къэзышэхэмрэ ахэр 
гъэпщкIуауэ зыгъэлажьэхэмрэ (цIыху 
щхьэ хуэу е фирмэу ирехъу) зратхэ реестр 
зэрыщыIапхъэрщ. Мыпхуэдэ реест ры-
щIэр хагъэхьащ «Об условиях въезда 
(выезда) и пребывания (проживания) в 
РФ иностранных граждан и лиц без 
 гражданства» федеральнэ хабзэм.

НэгъуэщI щIэ гуэри хэлъщ хабзэм 
щхьэусыгъуэ зэхуэмыдэкIэ УФ-м къина-
хэм я Iуэхур ящигъэпсынщIэу. Абыхэм 
 Iэмал ират ди къэралым къыщIэкIуам и 
щхьэусыгъуэр щIэкIэ зэрахъуэкIыну. 
Иджы ри къэс зэрыщытаращи, анкетэ ар-
гуэру ятхыжын папщIэ къэралым икIыжу 
къихьэжын хуейт. Щхьэусыгъуэу къагъэ-
лъагъуэ хъунум и бжыгъэр ягъэмэщIэ-
нущ. Иджы блыщ ахэр зэрыхъунур: тури-
зм, лэжьэну, еджэну, и щхьэ, лэжьыгъэ 
Iуэху, псапэ ищIэн мурад е транзит.

Хамэ цIыхур ди къэралым зэрыщыIэфы-
ну пIалъэр мыпхуэдэу ягуэш: зы илъэс 
псом къриубыдэу махуэ 90 (ар нэхъ ма-

щIэращ); пIалъэ кIыхьым те-
щIыхьар махуэ 90-м щIигъунущ, 
зэпымычу щыпсэуну хуит зыщI 
 документ имыIэу; ещанэр - ущып-

сэуну хуитыныгъэ къуатынращи, ар къы п-
Iэрыхьамэ, а документым и пIалъэр зэи 
икIынукъым.

Ди къэралым зэпымычу щыпсэуну хуей-
хэм а хуитыныгъэр яIэрыхьэнущ псоми я 
зэхуэдэ е нэхъ тынш ящIа Iэмалхэм тету. 
Псоми я зэхуэдэм къегъэув щыпсэуну 
къыхиха щIыналъэм экзамен щитыну 
(урысыбзэмрэ къэралым и тхыдэмрэ 
 теухуауэ). ЯщигъэпсынщIэ Iэмалым къы-
теу выIэхэм экзамен ятынукъым. МВД-м 
къелъытэ «пIалъэкIэ щып сэуну хуит    
ящIа» статусри апхуэдэ до кумент ри гъэ-
кIуэдыжыпхъэу.

Хамэ къэрал къикIа псори электрон ба-
зэм итынущ. Апхуэдэ дыдэу гъэбелджы-
лауэ щытынущ ахэр зыгъэлэжьэнухэр. 
Иужьрейхэр дяпэкIэ хуеижынукъым ха - 
мэ къэрал къикIахэр ягъэлэжьэну хуит 
зыщI документ. Мэкъумэш, ухуэныгъэ, 
 нэгъуэщI IэнатIэхэми квотэ хуагъэуву 
зэрыщытари дяпэкIэ щыIэжынукъым. 
 Лэ жьакIуэ хуэныкъуэхэм ахэр къыщалъы-
хъуэнущ хамэ къэрал къикIахэр зэрыты -
ну реестрым.

ЩIэуэ къыхалъхьахэм ящыщщ ди къэ-
ралым щылэжьэну къакIуэхэм зэгу ры-
Iуэныгъэм Iэ зэрытрагъэдзэнур,  УФ-м и 
хабзэхэм емыбэкъуэну пщэрылъ яхь з э-
рыхъум теухуауэ.

Иужьрейуэ. Урысейм щыпсэууэ тутнакъ 
хъуар хуит къызэрыхъужу къэралым ира-
гъэкIыжынущ, къэгъазэ щымыIэу.

Дызэрыт мазэм еух 
«Мир» картэмкIэ пенсэр 
къаIэрыхьэным хуэкIуэ-
ным хухахауэ щыта пIа-
лъэр. Бадзэуэгъуэм и 1-м 
къыщыщIэдзауэ банкхэм 
нэгъуэщI картэхэм иралъ-
хьэжыфынукъым пенсэр, 
сабий зыгъуэта анэм ират 
ахъшэр, къэралыр ма зэ 
къэс цIыхум къызэ ры дэ-
Iэпыкъу пособиер.

НЭГЪАБЭ иджы хуэдэ 
пIалъэм ехъулIэу «Мир» 
картэм хуагъэкIуэн мурад 

Коронавирусым зэрыпэщIэт хущхъуэ щыIэ зэрыхъуар 
дызыщыгуфIыкIынщ, цIыхуцIэ зиIэр зыкIи зыщымыгъуазэ 
уз зэрыцIалэр къызэрагъэувыIэнур щамыщIэм дызэ-
рыгузэвар тщыгъупщэжын хуэдэу зэман дэкIакъыми. 
Уеблэмэ а узыр зыщIыпIи кIуакъым: къызэуалIау яхуэ-
гъэхъужхэр, къахуемыгъэлхэр щыIэщ. Нэхъ мащIэ хъуар 
пэжщ. АбыкIэ сэбэп хъуагъэнущ жьы къабзэм нэхъыбэрэ 
дызэрыхэтри уз зэрыцIалэм зэрызыщытхъумэ Iэмалхэр 
 деса-десауэ къызэрыдгъэсэбэпри.

ДОХУТЫРХЭМ жаIэ ди цIыхухэм я процент 70-м вакцинэхэм 
яз зыхрагъэIун хуейуэ, ар тщхьэщыкIын папщIэ. Ауэ ар зымы -
ди, езыр хэмыту процент 70-м зыхрагъэIуным щыгугъи, вак-
цинэмкIэ цIыхухэр ягъэлIэн Iуэху зэрахуэу жызыIэхэм ягъэщ-
тахэри щыIэщи, Iуэхур псынщIэу кIуатэркъым. Ди гупсысэкIэм 
зимыхъуэжмэ, дысымаджэурэ «зэщIэгъэуIуа иммунитетым» 
дынэсынращ къэнэжыр. Зы дохутыр цIэрыIуэм зэ рыжиIащи, 
мастэ зыхалъхьэным къыхуебджэным нэхърэ, хьэлъэ дыдэхэр 
зыщIэлъ сымаджэщым щытраха теплъэгъуэ т елевизоркIэ 
 къэбгъэлъагъуэмэ нэхъ зыхащIэнущ Iуэхум джэгу зэ ры-
хэмылъыр.

Узыншагъэр хъумэнымкIэ министру щыта Скворцовэ Веро-
никэ зэрыжиIэмкIэ, коронавирусыр тыншу зыщIэкIахэми 
 лъынтхуэ, неврологие уз хьэлъэхэр иужькIэ къахукъокI, ны-
къуэдыкъуэ ищIри мымащIэу.

ЗэрытщIэщи, ди закъуэкъым вакцинэм щышынэр. НэгъуэщI 
къэралхэм Iэмал гуэрхэм щыхуокIуэ цIыхухэр трагъэгушхуэн 
 папщIэ. Хэти ахъшэ яритыну, хэти пивэ яхуигуэшыну хьэзырщ, 
поликлиникэм къекIуалIэ къудеймэ. Израилым и цIыхухэм я 
процент 60-м мастэ зыхрагъэлъхьащ. Ар зымыдэхэм едауэр-
къым, лэжьапIэми Iуахуркъым: ахъшэ къыпэмыкIуэу зывгъэп-
сэхуу унэм фыщIэс, жаIэри яутIыпщыж. Унэм куэдрэ ущIэ сын, 
упсэун хуейкъэ? Аращ мастэ зыхезыгъэлъхьахэр щIэкуэдри, 
уеблэмэ нэкIуIулъыр зыIуамылъхьэжми хъуну я Iуэхур абы на-
гъэсыфащ. Дэри Москва и щапхъэ диIэщ: мастэ зыхе зыгъэIуа 
пенсионерхэм сом мин зырыз ират.

Хабзэ щыIэкъым вакцинэр Iэмал имыIэу зыхебгъэлъхьэным 
урихулIэу. Апхуэдэу щыщыткIэ, дэтхэнэми и щхьэ и унафэ 
 ищIы жыну хуитщ. Нэхъыщхьэр къэралри дунейри гужьеигъуэм 
къы зэрикIарщ, цIыхур «щIэзыхыкI» уз зэрыцIалэм зэрыпэщIэ-
тыну щIыкIэр нэхъ убзыхуа хъууэ.

Апхуэдэ ди гъащIэм къыхэмыхуэжыну гугъэ уэзыгъэщIщ 
 Роспотребнадзорым и унафэщI Поповэ Аннэ ФедерацэмкIэ 
 Советым «Правительствэм и сыхьэтым» хиубыдэу къыщы-
щыпсэлъам жиIар. Абы ехъулIэныгъэшхуэу къигъэлъэгъуащ 
цIыхур зэи зыIумыуа уз зэрыцIалэ къежьэмэ, мазиплIым къри-
убыдэу хущхъуэ къыхуагъуэтыным ди щIэныгъэлIхэр зэры хуэ-
хьэзырыр. Ар зи фIыщIэр лъыр зэрадж Iэмалхэр зэрефIа-
кIуэрщ. 

Поповэм нэгъуэщI ехъулIэныгъэхэми я гугъу ищIащ. Псалъэм 
папщIэ, узыфэ къежьар зыхуэдэмрэ ар къызэуэлIагъэнкIэ 
 хъунур къэхутэнымрэ махуиплIщ ирагъэхьынур дяпэкIэ. Абы 
щхьэкIэ сымаджэхэм ирагъэтыну анализхэмрэ тестхэмрэ къэ-
ралым зы жыпхъэм щрагъэувэнущ. Коронавирусым къигъэ-
лъэгъуащ усымаджэу гурыщхъуэ къыщыпхуащIкIэ уагъэт 
 тестхэм, «антитела» жыхуаIэр зыхуэдизыр къызэрахутэм мы-
гурыIуэгъуэ куэд зэрыхэлъыр.

Гу лъытапхъэщ мы Iуэхуми. УнафэщIым жиIащ 2030 гъэм 
 ирихьэлIэу центритI къызэрызэIуахынур, биошынагъуэнша-
гъэмкIэ IэщIагъэлI мин 20 абыхэм зэрыщагъэхьэзырынур.

Поповэ Аннэ жиIащ «Санитарный щит» зыфIаща зы базэ 
 къы зэрызэрагъэпэщыр. Абы иратхэнущ Урысей Федерацэм и 
щIыналъэхэм цIыхухэм я узыншагъэм егуауэу сыт щыIэми. 
Апхуэдэщ щIыуэпсым и щытыкIэри. Къэпсэлъам къызэ ры хи-
гъэщащи, узхэм я процент 15 - 35-м щхьэусыгъуэ яхуэхъур 
 дыкъэзыухъуреихь дунейр зэрыдуцIэпIаращ. КIэщIу жыпIэмэ, 
щыIэщ дызэгупсысын, дызытес къудамэр пыдмыупщIыжы-  
ным теухуауэ.

Тхыдэр жьы хъуркъым, жы-
хуаIэр пэжынущ. Абы щыхьэт 
тохъуэ Германием 1904 - 1908 
гъэ хэм Намибием щызэрихьа 
леймкIэ иджы зэрызимусыжар.

А ГЪЭХЭМ Германием щысхьырабгъу 
имы щIэу зэтриукIащ Намибием и щIы-
дэлъху лъэпкъхэм ящыщ куэд. Ар зэры- 
геноцидыр Германием и унафэщIхэм 
зэрыжаIаращ Iуэхум гъэщIэгъуэну хэ лъыр. 
ЗэрытщIэщи, политикхэр зэщы зы гъэIей 
Iуэхущ мыр. Мыщэм дыгъужьыр фIэбэла-
цэщ, жыхуиIэм хуэдэу, лIэщIыгъуэ блэкIа-
хэм нэхъ лъэщу щыта къэралхэм тетыгъуэ 
щызыIыгъахэм ягъэхъар иджырей поли-
тикхэм зэрахъуэныж щхьэкIэ, «геноцид» 
псалъэм тыншу пхуеувэлIэнукъым. Ду-
нейпсо тхыдэм япэу къыщыхъуу аращ 
 европей къэралхэм ящыщу колоние зиIа-
хэм а щIыналъэхэм щыпсэуахэм я нэгу 
гузэвэгъуэшхуэ зэрыщIагъэкIам езыр-
езыру еувэлIэжу.

Илъэситху хъуауэ мы Iуэхум топсалъыхь 
Германиемрэ Намибиемрэ. Иджы зэгу-
рыIуэныгъэр хьэзырщ, мы къэ ралитIым я 
МИД-хэм я унафэщIхэм Iэ щIадзын фIэкIа 
хуэмеижу. Ар зэфIэкIмэ, ФРГ-м и прези-
дент Штайнмайер Франк-Вальтер Нами-
бием кIуэнурэ къэралым и парламентым        
и псэлъапIэм тету «къыт хуэвгъэгъу» жиIэ-
нущ. «Ди нобэрей зэма нымкIэ мы Iуэхум 
уеплъмэ, ар геноцидщи, апхуэдэущ дя пэ-
кIэ къызэрытлъытэнури», - жиIащ ФРГ-м и 

МИД-м и уна фэщI Маас Хайко. 
Ауэ Герма нием идэркъым яIэ-
щIэкIуэда цIыхущхьэмрэ мылъ-
кумрэ пэкIуэр ипшыныжыну. 

Абы и пIэкIэ еврэ мелард 1,1-рэ хилъхьэ-
нущ Намибием и мэкъумэш IэнатIэм, 
цIыхухэм я псэупIэхэм псы ешэ лIэным, 
щIалэ гъуалэр IэщIагъэ зэмылIэужьыгъуэ-
хэм хуегъэ джэным.

Зи гугъу ящIыр фщIэн папщIэ: Ипщэ - 
КъухьэпIэ Африкэр Германием и коло -           
ниеу щыщытам, гущIэгъуншэу зэтраукIат 
1904 гъэм зыкъэзыIэта лъэпкъхэр. Абы 
щы гъуэм яIэщIэкIуэдащ, гъэрыпIэм илIы-
хьащ цIыху мин 80.

ИпэIуэкIэ хъыбар фхуэтIуэтауэ щытащ 
европей къэралхэм лIэщIыгъуэ блэкIахэм 
яхъунщIа щIыпIэхэм кърашахэмкIэ ягъэ-
бея музейхэм (псалъэм папщIэ, Голлан-
дием, Франджым) щIэлъхэр ахэр зей 
лъэпкъхэмрэ къэралхэмрэ иратыжын зэ-
раублар. ЛъэпкъгъэкIуэдым (геноци дым) 
ириукIытэжу щIадза хуэдэщ иджырей 
 демократхэр, пэжыгъэмрэ захуагъэмрэ 
япэ изыгъэщ политикхэмрэ жылагъуэ 
 зэгухьэныгъэхэмрэ. Мы Iуэхур узыгъэгу-
фIэщ, залымыгъэ зэрызэрахьам апхуэ -
диз илъэс дэкIыжауэ еувэлIэжыну лIыгъэ 
яхурикъуащи. Германием и щапхъэм ири-
кIуэн хуейхэр зэрымымащIэм тепщIыхь -
мэ, къыкIэлъыкIуэу сыт хуэдэ къэралым и 
щIэблэу пIэрэ я адэжьхэм ягъэхъам теу-
хуауэ «къытхуэвгъэгъу» жызыIэну хьэ-
зырыр?

Ставрополь крайм етIа-
нэгъэ къыщыщIэдзауэ 
сом мини 2-кIэ нэхъыбэ 
щыхъунущ зауэм зи са-
биигъуэр хиубыдахэм 
ират ахъшэр. 2018 гъэ 
 лъандэрэ апхуэдэ гу-
лъытэ хуащI а щIына-
лъэм щыпсэу нэхъыжь-
хэм.

- ЗАУЭМ сабиигъуэр зы-
Iихахэм дадэIэпыкъуныр 
ди къалэнщ икIи тху зэ-
фIэкI абыхэм яхуэтщIэн 
хуейщ, - жиIащ губерна -
тор Владимиров Влади-
мир, крайм и депутатхэм 
Зэрызахуигъазэм къыхи-
гъэщу. Абы Финансхэм -
кIэ министерствэм унафэ 
 хуищIащ нэхъыжьхэм ират 
ахъшэм сом мини 2 етIа-
нэгъэ дыщIагъуну. Иджы 
ар сом мини 7 хъунущ.

Зауэм зи сабиигъуэр 
 хиубыдауэ къалъытэр 
1945 гъэм фокIадэм и 3-м 
балигъ ныбжьым нэмы-
сахэращ.

Крайм щыпсэу цIыху ми-
ни 155-м нэгъабэ иратащ 
апхуэдэ ахъшэ.

Урысей Федерацэм мы 
Iуэхум зы унафэ щиIэ-
къым - хэгъэгухэм я зэ-
фIэкIым елъытауэ пенсэм 
хущIагъуу е псы, газ, уэз-
дыгъэ уасэхэр хуагъэма-
щIэу аращ. Ставрополь 
крайм хуэдэу ахъшэ  щрати 
щыIэщ, ауэ ахэр куэд 
 хъуркъым, иратымкIи 
 хуа бжьу зэщхьэщокI (сом 
420-м къыщыщIэдзауэ 
сом мини 7-м нэс).

СызэреплъымкIэ, захуа-
гъэкъым къэралым и пщэ 
дилъхьэжу, ди нэхъыжь-
хэм зэхуэдэ гулъытэ зэра-
мыгъуэтар. Ахэр щыпсэу 
республикэм, областым, 
крайм я къулеягъ-къулей-
сызыгъэм елъытауэ щы-
тын хуейкъым мы Iуэхур. 
Зауэм щыгъуэ ахэр псори 
зэхуэдащ я щыгъын, я 
шхын зэрыхуэныкъуам -
кIи, нэхъыбэм я адэхэм 
къы зэрамыгъэзэжамкIи,  
я къарум къихьынкIэ хуу-
мыгъэфэщэн лэжьыгъэ 
ящIэу зэрыщытамкIи.

Зауэм текIуэныгъэ къы-
щызыхьахэм ящыщу ма-
щIэ дыдэщ къэнэжар. 
Абы хэм къэралым хузэ-
фIэкI яхуищIауэ, хуэгъэ-
фIэжауэ тхужыIэнукъым, 
ди жагъуэ зэрыхъунщи.
АтIэ, сыту фIыт зауэм зи 
сабиигъуэ хиубыдахэм 
 защIигъэкъуамэ. УщIалэу 
ерагъыущ узэрыпэ лъэ-
щыр иджы щыIэ уасэхэм. 
Пенсэр сытым хурикъуну? 
Сабиигъуи зимыIа, я егъэ-
зыхыгъуэми тыншыгъуэ 
зы мылъэгъуа ди нэхъыжь-
хэр, уеблэмэ а яIэ ма-
щIэмкIэ ядоIэпыкъу я 
щIэблэм. Ахэр тхьэусыхэр-
къым, яIэу есакъыми, ауэ 
дэ тлъагъуркъэ?!

Социологхэр цIыхухэм яхэуп щIы-
хьащ ди къалэхэм ящыщу псэм нэхъ 
зыщигъэпсэхуу, зэIузэпэщу къа-
лъытэм теухуауэ.

ЯПЭ ирагъэщахэм яхэтщ Ставро-
поль, Краснодар крайхэм я къалэ- 
курортхэр. ЩIыпIэ дахэхэр Урысейм 
къобэкI, ауэ зыбгъэп сэхуным сыт и 
лъэныкъуэкIи хуэ хьэ зырхэр мащIэщ, 
аращ а щыIэхэм я санаторэхэмрэ 
унэрэ-фэтэру  щащэмрэ нэхъ лъапIэ 
щIэхъури. А Iуэхур щIигъэхуэбжьащ 
коронавирусми: я лэжьыгъэр унэм 
щIэсу зэфIэзыгъэкIыфхэм IуэхущIа-
пIэм ягъэ зэжыну хуейкъым, абыхэм 
ящыщ куэд ди къэралым, уеблэмэ 

 нэ гъуэщI къэралхэм я щIыпIэ хуа-
бэхэм Iэпхъуащ, я улахуэр къы щахь 
IуэхущIапIэр къазэрыщыгугъ лэ-
жьыгъэр ИнтернетымкIэ зэфIагъэ-
кIыу.

Иужьрей зэманым дэ куэдрэ зэ-
хыдох Краснодар, адыгэхэр Бжьэ-
дыгъу къалэкIэ зэджэу щытам, лэ-
жьапIэ къалъыхъуэу, абы щыпсэуну 
 хуейуэ къэIэпхъуэхэм я бжыгъэм кIуэ 
пэтми зэрыхэхъуэр. ЗэрыжаIэщи, 
 «цыджан пощтым» нэхъ хъыбарегъа-
щIэ IэмалыфI щыIэкъым. Къалэм и 
цIэр  игъэIун хузэфIэкIащ яIэр зэIу-
зэпэщ зэращIым, цIыхум и тыншы-
гъуэм сыткIи тещIыхьауэ яухуа хьэб-
лэщIэхэм.

Бухарест  и  медалхэр

ХьэщIэхуэфI  бысымхэр

ТкIийуэ, ауэ нэхъ тыншу

Лей  зэрызэрихьамкIэ  зеумысыж

Зауэм зи
сабиигъуэр
хиубыдахэр

Хэгъэзыхь  щымыIэми…

И пIалъэр
имыкI щIыкIэ

яIат, ауэ уз зэрыцIалэм и 
зэранкIэ а Iуэхур зэрамы-
гъэтIылъэкIыу хъуакъым.

Урысейм и Банк Нэхъыщ-
хьэм и унафэ щыIэщ щIы-
налъэ хэм щыIэ банкхэм 
«Мир» картэр пенсэм щыс-
хэм Iэра гъэхьэн хуейуэ. Ар 
къыфIэрыхьэмэ, абы и 
 рек визитхэр Пенсэ фон-
дым евгъэхьын хуейщ, къэ-
рал хуэIухуэщIэхэр щы зэ-
фIах порталыр е ПФР-м и 
сайтым щывиIэ «личный 
кабинет»-р къэвгъэсэбэпу.

Пенсэм щысхэм я нэ-
хъыбэр «Мир» картэм хуэ-
кIуащ, 2017 гъэм бадзэуэ-
гъуэм и 1-м щыщIэдзауэ 
ап хуэдэ картэ фIэкIа яты-
жыртэкъыми.

НэгъуэщI Iэмали щы Iэщ.
Пенсэр фи почтальо ным 
Iэрылъхьэу къыф хуи-
хьыфынущ е фэ почтэм 
къы щеIыфхыжыфынущ.

Псэм дыхьэ щIыпIэ

Къулъкъужын Ипщэм дэт курыт школ №2-м щаухуащ 
ГТО-м  и мардэхэр щат физическэ щэнхабзэмрэ спор-
тымкIэ ут.

АПХУЭДЭ ухуэныгъэр Бахъсэн щIыналъэм щыяпэщ. Ар 
спорт Iэмэпсымэ нэхъыфIхэмкIэ къызэрагъэпэщащ. 
 ГТО-м ехьэлIауэ нобэ зекIуэ мардэхэм Iэпкълъэпкъыр зэ-
рапсыхь лIэужьыгъуэу 13 хеубыдэ: къэжыхьын, лъэн, нэ-
щанэ еуэн, нэгъуэщIхэри. Абыхэм языныкъуэхэр Iэмал 
имыIэу тын хуейм хеубыдэ, езыхэм нэгъуэщI дыщIагъуну -
ми къапэрыуэнукъым. Къуажэдэсхэр икъукIэ зыщыгу-
фIыкIа утыр физическэ щэнхабзэмрэ спортымрэ нэхъыбэ 
дегъэхьэхыным теухуауэ яубзыхуа къэрал программэм 
щыщщ.

Апхуэдэщ «Демография» лъэпкъ проектым хиубыдэу 
 Псыхъурей щаухуа спортзалри. Абы и инагъыр метр зэб-
гъузэнатIэ 1000-м щIегъу. IуэхущIапIэм щылэжьэнущ бэ-
нэкIэ хуитымкIэ, дзюдомкIэ, самбомкIэ секцэхэр. Къи-
мыдэкIэ, пэшым щIэтынущ теннис щыджэгун стIолхэр, 
 тренажёр зэмылIэужьыгъуэхэр.

ШЭРЭДЖ  Дисэ.

Спорт
бэнэкIэ

ТыгъэфIхэр  хуащI


